schlussendlech och, mengen ech,
ém eng Problematik, dar mer eis
alleguer, an esou hunn ech déi fén-
nef Riedner hei verstanen, bewosst
sinn. Well mir sinn amgaangen
heiansdo e béssen an eisem natio-
nalen Débat ze vergiessen, ém wat
et eigentlech an der Fro hei geet.
Namlech ém de Klimawandel, an
net heiansdo ém déi — ech soen
dat mol e bé&ssen esou cru — Epi-
ciersdiskussiounen, déi mir eis
leeschten.

D’Regierung huet dat an deene
leschte Wochen, ech wéll bal soen,
an deene leschten Deeg, an enger
Rei vu Kontributiounen och kloer
gemaach. Net méi spéit wéi bei der
siwenter Aktualiséierung vun eiser
Kontributioun zum Pacte de stabi-
lité huet d’'Regierung zu Bréissel
kloer gemaach, dass se déi Zilset-
zungen am Rahme vum ,burden-
sharing agreement* um Niveau
communautaire integral wéert res-
pektéieren.

An ech géing lech och verweisen
op eis Kontributioun am Rahme
vun der Lissabonner Strategie, wou
och kloer gemaach gétt an dem
Beitrag 11 vun déar Kontributioun,
dass mer virun allem drop hiwei-
sen, dass d’Inaktioun am Emwelt-
schutzberaich an am Klimaschutz-
beraich fir d’'Ekonomie, fir eis volks-
wirtschaftlech vill méi Schued
waert uriichte wéi déi Moyenen, déi
mer elo brauchen, fir Preventioun
an dar Richtung ze maachen. Ech
mengen, och dat ass relativ kloer.

An deenen Zuelen, déi engem vir-
leien, gétt et och evident, dass
d’IPCC, déi e béssen de ,Kontroll-
Panel” um Niveau vum ,climate
change* ass, kloer gemaach huet,
dass d’Késchte vun enger Erhéi-
jung vun der Temperatur ém 2,5°C
hin zu ongeféier 4°C sait der Indus-
trialiséierung géif ongeféier 1,5%
bis 2% vum globale BIP duerstel-
len.

D’Association of British Insurers —
dat ass also net Greenpeace —
huet nach viru kuerzem kloer ge-
maach, dass eleng de verur-
saachte Schued vun den Iwwer-
schwemmungen an Europa 150
Milliarden US Dollar pro Joer u
Kaschte waert provozéieren. Ech
mengen, domadder gétt et kloer,
dass mer um Niveau vun eiser
Volkswirtschafte mussen oppas-
sen, dass mer d’Inaktioun net vill
méi deier bezuelen, wéi wa mer elo
versichen eis Ziler, natierlech prio-
ritar duerch national Moossnamen,
awer och doriwwer eraus, anzeha-
len.

Ech wéll dréi kuerz Bemierkunge
maachen. Déi éischt, dass et mech
wierklech émdreift, wat ech virdru
gesot hunn, dass mer net méi ge-
sinn, ém wat et schlussendlech
beim Klimawandel geet. Et sinn hei
eng Rei vun Entwécklungen aus
deene leschte Jore vun de Virried-
ner kloer gemaach ginn.

2005 war och an Europa eng Per-
iod vu Rekordreen um Niveau vun
den Alpen, verheerend Ilwwer-
schwemmungen a Bulgarien, eng
Hétzewell an eng Drécheperiod,
wéi nach ni gesinn, a Spuenien an
a Portugal.

D’Max-Planck-Institut huet klorer-
weis festgestallt, dass 2005, an de
Kolleeg Oberweis huet et scho ge-
sot, dat wuel wéermste Joer iwwer-
haapt wéert sinn, an dass bis 2100,
wa mer net géigesteieren, mer eng
Aerderwarmung wéerte kréie vun
2,5°C bis 4,1°C an en Usteige vum
Mieresspigel vun 21 cm bis 28 cm,
wat verheerend Folgen op d’Land-
wirtschaft an och op d’Délocali-
séierung vun honnertdausende vu
Ménsche waert hunn.

Net méi spéit wéi virun zwou Wo-
chen huet d’'Weltgesondheetsorga-
nisatioun kloer gemaach, dass elo
schonn eng Erwdermung vun
0,7°C, a mir sinn an Europa bei
0,9°C an der Téschenzait ukomm,
pro Joer 150.000 virzéiteg Dou-
desfall provozéiert, a fénnef Milliou-
nen Erkrankungen op de Konto
vum Klimawandel ginn.

Ech mengen och, dass et dobaus-
sen, ouni elo domadder lwwerdrei-

wungen ze maachen, déi et jo sé-
cherlech an dar Diskussioun och
heiansdo gétt, eesttmmeg festze-
stellen ass, dass d’'Gletscheren
amgaange sinn ze schmélzen —
dat weisen all Fotoen, déi an deene
Beraicher gemaach ginn —, dass
d’'CO,-Konzentratioun an der At-
mosphar nach ni esou héich war,
an dass déi global Erwaermung
weidergeet. Dé&st net zur Kenntnis
huelen, war net némmen naiv, ma
virun allem irresponsabel. Dést
hunn iwwregens am Juni dést Joer
d'Wéssenschaftsakademié vun alle
groussen Industrienatioune festge-
stallt. Fir d’éischte Kéier hunn deen
Text an dee Constat och d’Akade-
mien aus China, aus Indien an och
aus Brasilien énnerschriwwen a
matgedroen.

Et gétt och en Daiwelskrees, an dat
ass de Métten hei scho gesot ginn,
téschent Aarmut, Emweltzerstéie-
rung an Honger. Ech mengen net,
dass dat eis kal soll loossen, an
och net kal soll loossen déi onge-
recht Verdeelung vun den Energie-
ressourcen, wann ee gesait, dass
20% vun der Ménschheet am Oc-
cident 80% vun de Weltressourcé
verbrauchen, an dass haut nach e
Chinees ongeféier e Véierel vun
deem émettéiert, wat mir hei zu
Létzebuerg pro Awunner an d’Loft
eraus émettéieren.

Zweetens, ech mengen, dass et ze
vill einfach ass, an de Kolleeg Meh-
len huet dat och nach eng Kéier
daitlech gemaach, déi -28%, zu
deene mer eis verschriwwen hunn,
haut dohinner ze stellen als dee-
mools naiv oder als e Feeler. Herno
alles besser ze wéssen, dat ass jo
bekanntlech émmer méi einfach. Et
muss een awer vldicht drop hiwei-
sen, an heibanne waerten déi
meescht Kolleeginnen a Kolleegen
schonn eng Kéier eng Motioun
oder e Gesetz maténnerzeechent
hunn, wou déi -28% festge-
schriwwe waren. Fir d’lescht war
dat den 31. Maerz 2004 beim Hea-
ring iwwert den éischten Alloca-
tiounsplang. Eng zweete Kéier war
dat d’lescht Joer am Dezember,
wou mer hei d’Direktiv iwwer Kyoto
ugeholl hunn.

De Kolleeg Negri huet zu Recht
festgestallt, dass 1997 bei der Dis-
kussioun iwwer Kyoto hei am Haus
souguer d’Chamber eng Motioun
eestémmeg ugeholl huet, fir -30%
ze fuerderen. Duerfir, mengen ech,
war et gutt, wa jiddfereen hei eng
gewésse Bescheidenheet un den
Dag leet, fir haut op déi mam Fan-
ger ze weisen, déi deemools d’'En-
nerschréft zu Kyoto geleescht
hunn.

Ech wéll och daitlech maachen,
dass 2004 an der Diskussioun iw-
wert den éischten Allocatiouns-
plang, dat mat eisen Entreprisen,
déi énnert d’'Direktiv falen, an en-
gem ganz gudden Dialog an an
enger ganz gudder Concertéie-
rung geschitt ass. Ech mengen, et
ass keng Entreprise deemools [é-
séiert ginn. An och haut nach hu
mer eng Reserv vun 125.000 Ton-
nen Emissiounen an eisem Alloca-
tiounsplang drastoen. Dat ent-
sprécht ongeféier dar neier Walz-
strooss, déi mer zu Belval viru
kuerzem ageweit hunn.

Ech denken, dass mer eis och
d’'néchst Joer mat de Betriber ze-
summesetzen, fir den zweeten Al-
locatiounsplang, deen da fir 2008-
2012 géllt, virzebereeden an a
Partnerschaft mat den Entreprisen
zesummen ze maachen, an och
zesumme mam Witschaftsminister,
deen, mengen ech och kénnen ze
soen, déi Ziler vu Kyoto ganz kloer
maténnerschreift — och wann en
d’Recht huet, an dat respektéieren
ech och, fir hinzeweisen, dass et
immens schwiereg waert sinn, fir
net ze soen onmeiglech, an doriw-
wer gétt et keen Zweifel, — dat hunn
ech iwwregens op der Okofoire a
menger Ried ganz déitlech gesot
—, fir mat rengen nationale Reduk-
tiounen zu deenen Zilsetzungen do
ze kommen.

Déi drétt Bemierkung, déi ech wéllt
maachen, sinn d’Ziler. D’Situatioun
ass e bésse beschriwwe ginn. Mir

waerte wahrscheinlech am Mo-
ment bei ronn 13 Milliounen Tonnen
Emissiounen d’Joer leien. Dovun-
ner kann een ausgoen. Dat ass
+5% par rapport zu 1990. Mir wés-
sen, an och dat ass de Métte gesot
ginn, dass et de Secteur vum
Transport ass, net dee vun der In-
dustrie, deen eis déi gréisste Pro-
blemer schaaft.

Wann ee gesait, dass d’Industrie
an der Period vun 1990 bis 2004 vu
7,2 Milliounen Tonnen zréckgaan-
gen ass op 2,6, an an deemsel-
weche Rahmen den Transport ém
54% an d’Luucht gaangen ass, da
weist dat, wat eisen eigentleche
Problem duerstellt. Duerfir gétt et
eng kloer Rechnung, dass mer
wéssen, wa mer 9 Milliounen Ton-
nen némmen daerfen erreechen,
dat ass dann -28% par rapport zu
der Situatioun vun 1990. Dat
heescht, dass mer ronn 5 Milliou-
nen Tonnen d’Joer wéaerten dépas-
séieren. An dar Period 2008-2012,
déi fir eis déi eigentlech Kyoto-Per-
iod ass, heescht dat, dass mer 25
Milliounen Tonnen iwwert dar Zil-
setzung leien.

Et ass och keen Trouscht lech ze
soen, dass och vill aner Lanner an
Europa an dérselwechter Situa-
tioun sinn. Mir hunn haut +5% par
rapport zu der Zilsetzung, mat en-
gem Reduktiounszil vu -28%. Ech
well lech soen, dass Eistrdich en
Objektiv huet vu -13% par rapport
zu 1990, an haut bei +16,6% lait;
dass Danemark en Objektiv huet
vun 21%, wat also no un eis eru-
geet, an och haut bei engem Plus
steet vu 6,3%; dass zum Beispill
Italien en Objektiv huet vu -6%,
haut bei +11,6% lait; oder dass
Spuenien — an dann halen ech op —
bei engem Objektiv lait vun enger
Reduktioun vu -15%, an haut lait
bei engem Plus vu 40% par rapport
zu Létzebuerg, déi bei 5% leien.
Ech mengen, et ass also wichteg
och ze gesinn, dass déi Diskus-
sioun, déi mir hei féieren, net eleng
eng Situatioun ass, déi hei zu L&t-
zebuerg herrscht.

Mai Fazit ass also, mir mussen, en-
gerséits aus volkerrechtleche
Grénn, well eis déi Ennerschréft
eppes waert ass, awer virun allen,
well mer der lwwerzeegung sinn,
dass de Klimawandel ee vun de
gréissten Défien am 21. Jorhonnert
waert sinn, eng politesch, méa virun
allem och eng gesellschaftlech
Kraaftustrengung maachen, fir déi
Ziler do ze erreechen.

En attendant déi potenziell Studie,
déi mer amgaange sinn zesumme
mam Professer Ewringmann an
dem ifo-Institut auszeschaffen,
mengen ech, sinn zéng Piste wich-
teg, un déi mer an deenen nachste
Wochen, Méint a Jore musse
schaffen.

Déi éischt Pist ass ouni Zweifel déi
vum Wunnengsbau. Si ass hei de
Métteg scho gesot ginn, e Pro-
gramm fir den Assainissement
énergétique vun de Gebaier, d’Pro-
motioun vun den Niddregenergie-
bauweisen. Ech kann hei soen,
dass deen neie Forderprogramm
op e ganz groussen Echo, beson-
nesch am Berédich vun Niddreg-
energie- a Passivhaiser, amgaan-
gen ass ze stoussen.

M&, ech mengen och, dass d’'Ge-
mengen eis mussen héllefen, fir
Virgabe bei der Planung vu Lotis-
sementer all am Rahme vun hire
P.A.G.en ze maachen, fir hei Stan-
darden am Niddregenergieberaich
musse festzeleeén. Dat wélle mer
an deenen nachste Wochen och
mat de Gemengen diskutéieren,
souwait et och kloer ass, dass déi
zwou Direktiven iwwert d’Perfor-
mance énergétique an déi vun der
Warmeschutzuerdnung vum Wirt-
schaftsminister ufanks 2006 virge-
luecht ginn, fir zu enger Emsetzung
dann ze kommen.

Zweetens ass et wichteg, am
Beraich vum Energiespueren all

Ustrengungen ze maachen, ze-
summe virun allem och hei mat de
Gemengen.

Dréttens waert et wichteg sinn
d’Partnerschaft mat de Betriber ze
sichen. Net némme bei dem zwee-
ten Allocatiounsplang, mé& ech
mengen och bei den Energie-Audi-
ten, oder bei den Accord-volontai-
ren, déi et an deem Berdich gétt.
Workshoppen, déi mer amgaange
sinn ze maache mat der OAl, mat
der Federatioun vun den Industriel-
len a vun den Artisanen, weisen,
dass et hei e ganz grousse Besoin
u Formatioun an u Weiderbildung
gétt.

Véiertens, d’erneierbaren Ener-
gien, wou mer méi gesat hunn an
deem neie Regime op thermesch
Anlagen, well déi eis an der Kyoto-
Bilanz och tatsadchlech eppes
bréngen.

Ma&, ech mengen, et gétt och déi
Potenzialen um Niveau vun der
Strategie. An hei mengen ech, fén-
neftens, dass mer am IVL all Plan-
sectorielé mussen och der Zilset-
zung vum Klimawandel énner-
leeén. Souwuel, wa mer iwwert de
Plan sectoriel ,Jogement” schwatze
weéi iwwert dee vum Transport,
muss et kloer sinn, dass mer d’Zil-
setzungen dann och dér Zilsetzung
vun 28% Minus mussen énner-
leeén. Am Plan sectoriel ,loge-
ment” geet et also net némmen
drém ze kucken: Wuer kénne mer
weider bauen? Ma et geet och
drém: Wéi wélle mer an Zukunft
bauen? An ech mengen, dass déi
Froen da wichteg sinn.

Sechstens ass deen Aarbechts-
grupp, deen ugefaangen huet ze
schaffen iwwert d'Taxatioun vun
den Autoen, wou et elo drém geet
no Schadstoffemissiounen ze
taxéieren, an net méi no Kubik-
gréissten.

Siwentens, natierlech dee vun der
Promotioun vun dem offentlechen
Transport.

Aachtens, déi Diskussioun, an ech
mengen, hei kéint ech dem Har
Calmes soen, dass den Institut
vum Har Ewringmann amgaangen
ass all Donnéeén zesummenze-
leeén, fir iwwert dee sou genannte-
nen Tanktourismus eng Analys ze
maachen, an och ze kucken, wat fir
eng Diskussiounen an Décisioune
mer méttel- a laangfristeg doraus
kénnen zéien.

Néngtens sinn natierlech d’Utilisa-
tioun vun de flexibele Mechanis-
men, CDM- an ,joint implementa-
tion“-Projeten.

Et ass hei gesot ginn, am El Salva-
dor si mer amgaangen deen éisch-
ten hei fir Létzebuerg esouzesoen
op der Bourse ze kafen, wéi dat
haut geschitt. An ech géing virun
enger liichtfankeger Diskussioun
warnen, fir elo eis Beitrag am
Rahme vu Kyoto ze verwiesselen
an ze vermésche mat dem Beitrag,
dee mer leeschte fir eis Entwéck-
lungshéllef. Dat ass net gutt méig-
lech, fir net ze soen iwwerhaapt net
méiglech, fir hei praktesch eng
duebel Berechnung ze maachen.

Et geet net dorém an d’Regierung
denkt net dorunner, fir iwwert dee
Wee hei elo eis Entwécklungshéllef
erofzesetzen. Wat mer kénne maa-
chen a wat mer haut scho maa-
chen — an der Direktiv ass dat jo
décidéiert ginn —, dat ass, dass am
Comité vum Kyoto-Fong och Ver-
trieder vun der Kooperatioun do
derbéi sinn, fir dass mer eis um
Terrain géigesaiteg kénnen hélle-
fen. M& ech mengen, mir mussen
an deem, wat mer als Beitrag
leeschten, net eng Verméschung
maachen an dass dat liichtfankeg
an och net richteg war.

A schlussendlech als zéngte Pist
ass d’Participatioun u multilaterale
Fongen. Mir hunn dofir zwou Misé
gezeechent an Héicht vu 15 Mil-
liounen US-Dollaren insgesamt bei
der Bangue mondiale fir dat ze
maachen.

Ech mengen, dat sinn zéng Pisten,
souwuel dar nationaler wéi dar do-
baussen um Niveau vun de flexi-
bele Mechanismen, déi eis waer-

ten erlabe weiderzekommen. Ech
mengen awer virun allem, dass et
dorém geet eng gemeinsam Stra-
tegie, eng gemeinsam Zilsetzung
ze hunn, fir déi -28% ze erreechen.
Net weéinst eisen — wann ech dat
nach eng Kéier daerf soen — Epi-
ciersdécisiounen an -diskussiou-
nen, ma um Niveau vun dem Kili-
mawandel, well mer mengen, dass
dat eng reell Gefor ass fir
d’Ménschheet a virun allem fir déi
zukUnfteg Generatiounen.

Mir sollten elo un d’Emsetzung
goen a mir sollte profitéieren elo
glaich an der Kommissioun an
dann och hei am Plenum, wéi den
Har Calmes et gesot huet, wa mer
bei d’Emsetzung vun der sou ge-
nanntener Linking-Direktiv, wou
den Avis vum Conseil d’Etat elo
virlait a wou mer d’Emsetzung vun
déar Direktiv an nationaalt Recht
maachen, hei kénnen ze disku-
téiere fir weiderzekommen, ze
agéieren an zwar — wéi den Har
Oberweis et gesot huet — resolut ze
agéieren.

Merci.

M. le Président.- Merci, Har
Minister. Domadder ass d’'Diskus-
sioun an dee Punkt vun eisem
Ordre du jour ofgeschloss.

Mir kommen elo zur Diskussioun
vum Projet de loi 5146 iwwert
d’Fleegeversécherung. D'Riede-
zait ass nom Modell 2 festgeluecht,
et si bis elo ageschriwwen d’'Ma-
dame Stein, den Har Wagner, den
Har Braz an den Har Gibéryen.
D’'Wuert huet elo de Rapporter vum
Projet de loi, déi honorabel Ma-
dame Lydia Mutsch.

Voila, d’Madame Lydia Mutsch
huet d’'Wuert.

Huelt lech Ar Zait.

(Brouhaha général)

Voila, ech bieden ém Opmierksam-
keet fir d’Rapportrice.

3. 5146 - Projet de loi
modifiant 1. différentes
dispositions du Code
des assurances so-
ciales en matiére d’as-
surance dépendance 2.
les articles 12, 92, et 97
du Code des assu-
rances sociales 3. la loi
du 25 juillet 2005 modi-
fiant 1) le Code des as-
surances sociales; 2) la
loi modifiée du 3 aoiit
1998 instituant des ré-
gimes de pension spé-
ciaux pour les fonction-
naires de PEtat et des
communes ainsi que
pour les agents de la
Société nationale des
chemins de fer luxem-
bourgeois; 3) la loi mo-
difiée du 28 juillet 2000
ayant pour objet la co-
ordination des régimes
légaux de pension 4. la
loi du 8 juin 1999 rela-
tives aux régimes com-
plémentaires de pen-
sion

Rapport de la Commission de la
Santé et de la Sécurité sociale

Mme Lydia Mutsch (LSAP),
rapportrice.- Entschéllegt, Har Pre-
sident.

Dir Dammen an Dir Héaren, mir
hunn et haut mat engem wichtege
Gesetz ze dinn, et geet hei nam-
lech ém Adaptatiounen, déi mer
virhuelen, zum Fleegeverséche-
rungsgesetz.

,D’Aféierung vun der Fleegeversé-
cherung ass sécherlech fir d'sozial
Sécherheet zu Létzebuerg en his-
toresche Schratt”, mat dése Wier-
der huet de 26. Mee 1998 den dee-
moolege Rapporter Lucien Lux séi
méndleche Rapport iwwert de Ge-
setzesprojet fir d’Aféierung vun der
Fleegeversécherung ageleet.



D’Aféiere vun désem neie Pilier vun
der Sécurité sociale kann een ef-
fektiv als historesch bezeechnen.
D’Kritiken an d’Polemiken, déi de
Projet deemools ervirgeruff huet an
déi sech vlaicht aus deem poli-
tesche Kontext eraus erklare loos-
sen — émmerhi stounge mer ganz
kuerz viru Wahlen —, goufen eigent-
lech Lige gestroft. Well haut, sechs
Joer méi spéit, no éischte Kanner-
krankheeten, m& och no enger
ganzer Rétsch vun Diskussiounen,
Consultatiounen a Concertatiou-
nen, k&nne mer soen, dass eis
Fleegeversécherung gutt fonction-
néiert an dass d’Grondprinzipien
zu kengem Moment a Fro gestallt
goufen.

De Projet de loi 5146 war d'Ge-
leeénheet, fir e Bilan ze zéien, fir
verschiddentlech op eenzel Kritik-
punkten anzegoen, awer och a
virun allem fir déi néideg Adapta-
tioune virzehuelen.

D’'Gesetz iwwert d’Assurance dé-
pendance vum 19. Juni 1998 ass —
wéi Der all wésst — den 1. Januar
1999 a Kraaft getrueden. Wéi ofge-
maach huet déi deemooleg Minis-
tesch vun der sozialer Sécherheet,
d’Mady Delvaux-Stehres, schonn
am Méerz datselwecht Joer en
éischten Téschebilan gezunn,
deen am Abréll 1999 hei an der
Chamber diskutéiert gouf. Zwee
Joer méi spéit gouf dann no
Consultatioune mat den implizéier-
ten Acteuren e globale Bilan ge-
zunn, deen dann och uganks Mee
2001 hei an der Chamber debat-
téiert gouf.

Déi verschidde Remarquen a Kri-
tike sinn dunn an de Projet de loi
5146 agefloss, deen den 20. Mee
2003 deponéiert gouf. Am Laf vun
de leschte Méint huet de Minister
vun der sozialer Sécherheet de
Projet duerch eng Rei Amende-
menter nogebessert an d’'Cham-
berskommissioun huet no de Stel-
lungnahme vun de Chambres pro-
fessionnelles a vu verschiddene
concernéierten Acteuren — énner
anerem hu mer och d’COPAS bei
eis an d’Chamber geruff, d’Confé-
dération luxembourgeoise des
prestataires et ententes dans les
domaines de prévention, d'aide et
de soins aux personnes dépen-
dantes — eng weider Serie vun
Amendementer an der Kommis-
sioun ugeholl.

Ech wéll op déser Plaz énnerstrai-
chen, dass et am Nachhinein
schonn e béssen erstaunlech ass,
wéi d’Opmierksamkeet fir esou e
wichtegt Gesetz wéi d’Fleegever-
sécherung an de Wéllen, fir perma-
nent um Ball ze bleiwe mat deem
Gesetz, wann et ém d’Fro geet, ob
ee misst nobesseren, op eemol an
de leschte Joren zimlech ofgeholl
huet. Mir wéllen heimadder eis
Hoffnung ausdrécken, fir dass mer
an deenen ndchste Joren nach hei
mam Minister kénnen iwwert
d’Fleegeversécherung diskutéie-
ren. Ma et ass am Fong schonn an-
ticipéiert, well de Minister huet
schonn an der Kommissioun dorop
gedntwert, dass mer an deenen
nachste Joren hei nach méi oft
kénne mat him zesummen iwwert
d’Fleegeversécherung diskutéie-
ren a kontinuéierlech, falls et nout-
wendeg ass, Adaptatiounen
duerchzéien an och Diskussiounen
iwwert dést Gesetz hei féieren.

Dir sidd sécherlech mat mer d’ac-
cord, dass dése wichtege Pilier
vun der sozialer Sécherheet hei zu
Létzebuerg et derwaert ass, dass
d’Chamber sech regelméisseg do-
madder befaasst an och regel-
méisseg um Ball bleift.

Weéi scho gesot, goufen a gi weder
d’Grondausriichtung vun der Assu-
rance dépendance nach déi véier
Grondprinzipien, déi och fir eis an
der Diskussioun maassgeeblech
bliwwe sinn, bei allen Diskussiou-
nen, déi mer gefouert hunn, a Fro
gestallt.

Et sinn dést: Eischtens, d’Prioritéit
vun der Rehabilitatioun virun der
Prise en charge vun der Dépen-
dance; zweetens d’Prioritéit vum
Maintien a domicile virum Place-
ment an enger Institutioun; dréttens

d'Prioritéit vun den Naturleesch-
tunge virun de Geldleeschtungen;
a véiertens d’Kontinuitéit vun der
Prise en charge.

Wat d’Detailer vum Projet ugeet,
Sou muss gesot ginn, dass et sech
ém wichteg Eméannerungen an
Adaptatiounen dréint, déi zum Deel
ganz technesch sinn, dofir awer
net manner wichteg, wat déi be-
traffe Leit um Terrain ugeet, an och
virun allem wat déi concernéiert,
déi mat deene fleegebedurftege
Persounen am Alldag ze dinn
hunn, ugeet.

Ech wéll op déser Plaz als Rappor-
teur net op all eenzelnen Detail vun
désem Projet agoen, dat ka jiddfer-
een, dee sech dofir interesséiert,
nach eng Kéier noliesen, well mir
hunn eis wierklech an der Kommis-
sioun mat all deenen Detailer be-
faasst a si och zu Pabeier bruecht,
sou dass si och am schréftleche
Rapport nogelies kénne ginn, ma
just op e puer Haaptpunkten, op e
puer Haaptzich vun désem Projet
de loi.

An deem Zesummenhang ass un
alleréischter Plaz de Volet vun der
Qualitéit ze nennen, déi eng zentral
Roll an désem Projet spillt.

Virgesinn ass d’Kreatioun vun en-
ger Commission de la qualité des
prestations. Dat ass ganz wichteg,
well hir Roll wéert et sinn, fir d’'Re-
ferenzstandarden auszeschaffen,
fir Normen ze definéieren, deenen
d’Leeschtungen, d'Héllef an
d’Fleeg, ma awer och déi tech-
nesch Héllefen oder d'Adapta-
tioune vum Logement sollen ent-
spriechen. Dés Kommissioun huet
also eng virrangeg wéssenschaft-
lech Missioun.

D’Kontroll, ob dés Normen am
Prakteschen och agehale ginn,
gétt vun der Cellule d’évaluation et
d’orientation iwwerholl.

An do derniewent fonctionnéiert
och weider d’'Commission consul-
tative, déi éischter méi eng poli-
tesch Vocatioun huet. Erhale bleift
awer och — an dat ass wichteg er-
virzestraichen, well si huet eng
ganz wichteg Funktioun — d’Action
concertée, dat ass e Comité de pi-
lotage, deen zesummegesat gétt
vun de betraffene Ministeren, vu
Vertrieder vun den Organisatiou-
nen, déi am Beraich vun der Flee-
geversécherung schaffen a Vertrie-
der vun den Ayants droit. Dése Co-
mité, dee soll de Fonctionnement
vun der Assurance dépendance an
hire verschiddenen Intervenanten
énnersichen an eventuell och Ver-
besserungsvirschléi ausschaffen.

En zweete grousse Punkt an eng
grouss Neierung an désem Gesetz
betréfft déi méi grouss Flexibiliséie-
rung beim Zougang zu verschid-
dene Leeschtungen, déi duerch
dést Gesetz erméiglecht gétt. Esou
sinn Dérogatioune virgesinn zu der
Konditioun vum miminale Seuil vun
3,5 Stonn Soinen. An Zukunft ass
eng Prise en charge ouni dése mi-
nimale Seuil méiglech, net némme
wéi bis ewell fir déi technesch Hél-
lefen, mé& och fir d’'Upassunge vun
der Wunneng oder Projets d'ac-
tions expérimentales. Dat ass ganz
besonnesch wichteg fir eenzel Fall
an der Praxis.

Doriwwer eraus soll et och an Zu-
kunft weider méiglech bleiwen, fir
bei verschiddene Krankheeten
oder Behénnerungen déi néideg
Z&it op forfaitairer Basis flexibel ze
definéieren. Dat ass besonnesch
bei schwieregen oder bei ganz
schwéieren Erkrankungen nout-
wendeg.

Eng aner wichteg Neierung ass,
dass am Kader vun den Natural-
leeschtunge beim Maintien a domi-
cile an exceptionnel gravé Fall déi
maximal Stonnenzuel vu 24,5
Stonn bis op 38,5 Stonne kann
eropgesat ginn, a bei Fluktuatioune
vun der Ofhangegkeet vun der
fleegebedurfteger Persoun wéert
et méiglech sinn, op dés Veranne-
runge méi prompt ze reagéieren.
De Prestataire kann an deem Fall
an a gewéssene Limiten d’Leesch-
tungen eropsetzen.

Dann en drétte grousse Volet: Am
Sénn vu méi enger grousser Trans-
parenz definéiert de Projet déi ver-
schidden Etappe vun der Prozedur
méi prezis, duerch déi d’'Besoiné
vun der fleegebedurfteger Persoun
festgesat sinn. Och déi verschid-
den Dokumenter, déi am Kader vun
déser Prozedur gebraucht ginn -
de Rapport médical, de Relevé-
type, de Plan de prise en charge
an de Plan de partage —, ginn hei
méi kloer festgeschriwwen, wat fir
all Acteuré vu besonnescher Wich-
tegkeet ass a wat och fir déi néideg
Transparenz an désem Beraich
suergt.

Véiertens. Dése grousse Beraich
betréfft d’'Relatioune mat de Pres-
tatairen. Och hei wéert et an Zu-
kunft méi kloer Regele ginn. De
Projet €nnerscheet dowéinst téscht
dréi grousse Kategorié vu Presta-
tairen, jee nodeem, ob et sech ém
Réseauén dréint, déi am Beraich
vum Maintien a domicile schaffen,
ém Etablissements d’aide et de
soin a séjour continu oder Etablis-
sement d’aide et de soin a séjour
intermittent. Fir dés drai Beraicher
sollen all Kéiers Kaderkonventiou-
nen ausgehandelt an ofgeschloss
ginn, an deenen énnert anerem
och d’Obligatioune vun de Presta-
tairen a Saache Qualitéit festge-
schriwwe ginn.

An dann e fénnefte grousse
Beraich an och e ganz wichtegen:
Dat ass dee vun der Prestation en
especes fir den Aidant informel,
wou décidéiert ginn ass, an zwar
unanime an der Kommissioun, dés
Prestation en especes op der ak-
tueller heiteger héijer Valeur, nam-
lech 25 Euro d'Stonn, anzefréieren,
wat ongeféier dréimol de Salaire
social minimum ausmécht. Aller-
déngs waren dat elo net déi Haapt-
konsideratiounen, méa et ass ein-
fach gesot ginn, mir wéllen déi Leit,
déi dés onermesslech wichteg
Aarbecht um Terrain leeschten, mir
weéllen déi net strofen a mir wéllen,
dass deen héije Sockel vun de
Prestations en especes baibehale
ka ginn.

Dat war eng grouss Suerg, déi
Chamberskommissioun hat, an
duerfir si mir och net op de Wee
gaangen, deen eng Rei vu Beruffs-
kummere proposéiert hunn, fir drun
ze denken, entweder désen, vu
ville Leit als ze héich ugesinn an ei-
sen Aen awer net ze héich ugesa-
tene Sockel eventuell, esou wéi de
Statsrot et proposéiert huet, un e
bestémmtene Sockel zréck unze-
passen. Si hunn dovu geschwat,
mengen ech, op 1948 oder 1950
zréckzegoen an dann eng konti-
nuéierlech Indexéierung virzehue-
len. Dat hatt bedeit, dass an deem
Secteur dés Leeschtungen, un déi
d’Leit awer gewinnt waren a mat
Recht gewinnt waren, dass dés
Kontributioun vun deenen, déi dés
Aarbecht geleescht hunn, also hatt
missen erofgesat ginn an dass
trotz enger kontinuéierlecher In-
dexéierung se awer ni oder net
schnell op dee Sockel komm wie-
ren, deen haut op désem héijen Ni-
veau agefruer gétt, an dat schéngt
eis absolut ze justifiéieren ze sinn.

Loosst mech dann um Enn nach e
puer Wuert zu der finanzieller Si-
tuatioun vun der Fleegeverséche-
rung soen. Mir hunn och doriwwer
en détail Opschloss kritt an eiser
Kommissioun. Am Kader vun den
Diskussioune ronderém dése Pro-
jet huet de Minister d’Chambers-
kommissioun ndmlech doriwwer in-
forméiert, dass d’Assurance dé-
pendance d’lescht Joer, also 2004,
eng éischte Kéier en Defizit enre-
gistréiert huet vu 16 Milliounen
Euro respektiv 21 Milliounen Euro
no der Alimentatioun vun de Reser-
ven. Dat betraffend Joer hat de
Stat allerdéngs seng Participatioun
exceptionnellement vu 45 op 40%
erofgesat. An e Groupe de pilotage
soll jo elo d’Grénn vun désem Defi-
zit nach e bé&sse méi en détail én-
nersichen.

D’Fleegeversécherung huet awer
Reserve vun net manner wéi 80
Milliounen Euro. Dat ass e gutt
Stéck méi wéi déi 10 bis 20% vun
de jahrlechen Dépensen. Dés po-
sitiv Finanzsituatioun hat iwwre-
gens déi eng oder déi aner Be-
ruffskummer dozou verleet, fir den
Taux de contribution no énne wél-
len unzepassen, ma dést war awer
weder fir de Minister nach fir
d’Chamberskommissioun_ zu dé-
sem Moment en Thema. Emmerhi
geet et jo awer fir eis drém, fir hei
mat der néideger Waitsicht ze ope-
réieren, fir esou d’Ofsécherung vun
enger qualitativ héichwéaerteger
Prise en charge vun de fleege-
bedurftege Ménschen hei zu L&t-
zebuerg och an Zukunft ze garan-
téieren.

Ofschléissend ass et meng Aufgab
als Rapporteur, fir de Memberé vun
der Kommissioun Merci ze soe fir
déi konstruktiv Aarbecht, déi mir an
de leschte Méint zesummen haten,
a fir natierlech och den Accord vun
eiser Fraktioun zu désem wichtege
Projet mat op de Wee ze ginn.

Merci.
Plusieurs voix.- Trés bien!

M. le Président .- Merci, Ma-
dame Mutsch. Eischt Riednerin ass
déi honorabel Madame Stein. Ma-
dame Stein, Dir hutt d’'Wuert.

Discussion générale

Mme Martine Stein-Mer-
gen (CSV).- Har President, Dir
Dammen an Dir Haren, weéi d’Rap-
portrice et scho betount huet, ass
dést Gesetz eent vun deenen, déi
mer wierklech ganz gréndlech an
der Gesondheetskommissioun
analyséiert hunn. Enfin, ass et —
sditdeem ech op d’'mannst an déar
Gesondheetskommissioun sinn —
dat, mat deem mer ons wierklech
am meeschten Aarbecht gemaach
hunn. Duerfir ass dee schréftleche
Rapport zimlech laang ausgefall
an huet 45 Saiten. Ech wéll der Ma-
dame Mutsch och am Numm vun
der d’CSV-Fraktioun villmools
Merci soe fir dés wierklech Flaiss-
aarbecht. Ech huelen och un, dass
jiddfereen de Rapport gelies huet.
Awer besonnesch och wéll ech hir
Merci soe fir hir excellent méndlech
Synthees vun dar komplizéierter
Matiere.

Ech wéll och betounen, dass
d’Kommissioun sech et net liicht
gemaach huet. Op Initiativ vun der
CSV zum Beispill hate mer gefrot,
fir nach eng Kéier mat de Leit vum
Terrain ze schwatzen, haaptsach-
lech och well elo zum Deel aner
Memberen an dar Kommissioun
sinn, a fir och ze kucken, ob sait
dar Zait, déi awer entre-temps
scho vergaange war, eventuell nei
Aspekter dobaikomm sinn.

Ech wollt och eemol drun erénne-
ren, Dir Dammen an Dir Haren,
dass dés Fleegeversécherung
scho ganz laang eng Fuerderung
vu menger Partei war an dass,
wann d’'Gesetz schlussendlech —
bedéngt duerch seng Sécurité-so-
ciale-s-Natur — vun der Madame
Mady Delvaux deponéiert gouf,
dar deemoleger Sécurité-sociale-
s-Ministesch, dass et awer och e
Mérite vun onser Familljeminis-
tesch Marie-Josée Jacobs ass,
dass et iwwerhaapt dozou kommen
ass.

D'Gesetz iwwert d’Fleegeversé-
cherung ass vun 1998. Et huet eng
grouss Neierung duergestallt.
Schonn am Joer drop — d’Rappor-
trice huet et scho gesot — ass an
der Regierungserklarung vun 1999
beschloss ginn, en éischte Bilan ze
zéien. Dee Bilan ass 2001 virge-
luecht ginn; en ass diskutéiert ginn,
an aus dése Konklusiounen eraus
huet den deemolege Sécurité-so-
ciale-s-Minister Carlo Wagner dést
Gesetz deponéiert, wat mer elo
haut ofstémmen.

Also ouni d’Philosophie vum
1998er Gesetz a Fro ze stellen, sol-
len eng Rei vun techneschen De-
tailer verbessert ginn, besonnesch
och am Sénn vun enger nach bes-
serer Qualitéit vun de Prestatiou-

nen, wéi d’Rapportrice et scho ge-
sot huet. Un déi grouss Errunge-
schafte gétt also net géréiert.

1998 ass fir d’éischt an onsem
Land de Risiko vun der Ofhangeg-
keet op een Niveau gesat gi mat
anere Risiken aus dem Doman vun
der Sécurité sociale, der Krank-
heet, dem Aarbechtsaccident oder
der Invaliditéit.

D’Ofhangegkeet vu friemer Héllef,
Har President, Dir Dammen an Dir
Haren, an dat fir déi elementar Akte
vum deegleche Liewen, déi engem
Validé ganz natierlech schéngen,
déi en och sai Liewe laang, ouni
sech Froen ze stellen, ausféiert, fir
dann op eemol an eng Situatioun
ze geroden, wou hie sech net méi
wasche kann, sech net erndhre
kann oder/an, wou hien net méi do-
hinner ka goen, wou hie wéllt, ass
vlaicht schlémmer wéi d’Krankheet
eleng, déi dann och nach parallell
dozou besteet.

Hei ass ganz kloer eng Fro vu
ménschlecher Intimitéit, vu Fréi-
heet a vu ménschlecher Dignitéit.
D'Gefill, senger Famill eng Laascht
ze sinn, oder d’Gefill, doduerch
datt een op friem Héllef muss
zréckgraifen, finanziell op aner
vlaicht och elementar Bedurfnisser
mussen ze verzichten, ass
schrecklech. An aus menger be-
rufflecher Erfahrung weess ech,
dass esou Situatioune vill zu De-
pressioune féieren, an och
heiansdo déi eng oder déi aner
Kéier mat engem Selbstmord kén-
nen ausgoen.

Et war an et ass jiddferee sech
eens, dass d’Introduktioun vun der
Assurance dépendance eng La-
cune vun onsem Sozialstat geféllt
hat. D’Organisatioun par contre
war och mat Ausbléck op ons No-
peschlanner eng déareg Affar. De-
tailer iwwert den Evaluatiounssys-
tem, dee relativ komplizéiert ass,
well d’Evaluatioun soll esou indivi-
duell an esou gerecht wéi méiglech
sinn, an iwwert d’Errechnen an
d’Verrechne vun de Prestatioune
weéll ech och elo hei net bréngen.

Am Ufank war et einfach déi
grouss Mass vun den Untrég, déi
déi zoustanneg Leit iwwerfuerdert
huet, an déi och erkléert huet, dass
nach am Bilan vun 2001 e grous-
sen Délai d’attente bestanen huet.
Dat war iwwregens och déi hee-
fegst Ursaach, firwat dass d’Leit
sech bei hiren Doktere beschwéiert
hunn.

Nun, entre-temps sinn d’Equipen
opgestackt ginn an et ass eng Vi-
tesse de croisiere erreecht. Dést
Joer huet d’'UCM pro Mount téscht
400 a 500 Dossieren un Demandé
krut, an et ginn och pro Mount eng
500 Dossieren traitéiert. Et stinn
der zwar nach eng 2.500 op, mé& et
ass ons verséchert ginn, dass déi
méi urgent Dossieré mat Prioritéit
géife behandelt ginn. Et ass de Ré-
seauen och méiglech, Leeschtun-
gen am Virfeld vun der Décisioun
ze erbréngen, a se da réckwier-
kend ze verrechnen. An der Reali-
téit kann een also soen, dass do,
wou Nout um Mann ass, e schnellt
Agréife méiglech ass, an an Zu-
kunft waert sinn.

ler ech elo zu deene puer méi
punktuelle Bemierkunge kommen,
déi menger Fraktioun um Haerz
leien, wéll ech nach ernimmen, an
dat ass net onwesentlech, an
d’Madame Mutsch huet et och
scho gesot, dass et an deene
leschte Joeren zu enger Kaschten-
explosioun komm ass, an dass
d’Fleegeversécherung fir d’éischt
dat lescht Joer Defizit gemaach
huet. Dat Gesetz, dat mer haut
stémmen, probéiert och an désem
Problem déser Entwécklung ent-
géintzesteieren.

D'CSV ass awer der Meenung,
dass een, soubal dés Moossname
graifen, an de Minister huet dat och
schonn an der Kommissioun gesot,
ganz schnell erém muss een neie
Bilan zéien.

Gegebenenfalls, a wann d’Ent-
wécklung sollt esou weidergoen,
waerte mir wahrscheinlech op dé-
ser Plaz ganz séier erém iwwert
dést Gesetz diskutéieren, a vldicht



op eng méi fundamental Aart a
Weis. D’Ursaache vun der Kasch-
tenexplosioun missten da vlaicht
méi déif graifend analyséiert ginn,
well d’Participatioun vum Stat jo a
45% vun der Fleegeversécherung
festgeluecht ass, a wann den 1%
Contribution dépendance, dee mer
alleguerte bezuelen, net méi duer-
geet, fir d’Ausgaben ze decken,
waerte mer mussen iwwer eng
Erhéijung vun de Beitrdg noden-
ken.

Weéi mer déi lescht Woch héieren
hunn, wéaert et jo kaum meéiglech
sinn, dass de Stat seng Participa-
tioun héicht, aus deene budgetare
Grénn, déi mer kennen. An dee
Moment musse mer dann och
d’Leeschtungen iwwerdenken an
den Utile an den Nécessaire — fir
eng Lieblingsformulatioun aus der
Sécurité sociale aus dem Kranke-
keeseberéich ze benotzen — vlaicht
nei définéieren. All d’Acteure mus-
sen op eng responsabel Aart a
Weis mat désem Instrument ém-
goen, an zur Zait kénne Moossna-
men huelen, wann et noutwendeg
ass, well onofhdngeg vun deene
ville Leit, déi op dés Leeschtungen
ugewise sinn, an désem Domaéan
émmerhin 3.210 Leit an den Eta-
blissementer schaffen, an 1.708
Aarbechtsplaze gétt et am Doméan
vun de Prestatairen doheem.

Ech wéll awer elo zu deene puer
Punkte kommen, déi onsem CSV-
Grupp meéi um Haerz leien. Mir
hunn ons d’Fro gestallt, wéi dat da
mat der Nuetsbetreiung géif goen,
wann am alen Artikel 293 de Saz-
deel ,de jour et de nuit* géif ge-
strach ginn. An der Kommissioun
ass ons vun de Fachleit dése Punkt
ausenaner geluecht ginn.

Et ass esou, dass éischtens emol
d’Réseauen an hirer jetzeger per-
sonneller Zesummesetzung dés
Leeschtung net kénnte bréngen.
Da missten nei Leit agestallt ginn,
an da kénnt een erém mat de
Bilanen net hannen a vir aus.

Zweetens ass d’Zuel vun de Fall,
déi esou eng Nuetsbetreiung
braichten, ganz kleng, wann dee
Besoin iwwerhaapt besteet. Déi
Persounen, déi an esou engem
schlémmen Zoustand sinn, si
meeschtens net am Maintien a do-
micile, a wa se dann do sinn, da
sinn déi Besoinen oft Urgencen, an
hei hu mer jo dann och nach d’Spi-
deeler, d’Ambulanzen, an net ze
vergiessen, de Service nocturne
vun den Dokteren.

Fir awer en eventuelle Besoin aus-
zeloten ass och am neie Gesetz
virgesinn e Projet am Kader vun
der Action expérimentale unzesie-
delen, deen e ganz interessanten
Aspekt vun désem neie Gesetz
ass. Zum Beispill sollt an désem
Kader och nogeduecht ginn iwwer
Centre-de-jouren a Saachen, déi
eben nach net integréiert ware bis
elo. D'CSV-Fraktioun huet sech
dése ganz op d’Praxis ausgeluech-
ten Argumenter dann och net ver-
schloss.

En anere Punkt, dee vun ons an an
der Kommissioun laang diskutéiert
gouf, deen och scho vun der Rap-
portrice ugeschwat gouf, dat ass
dee vum Afréiere vum Tarif, fir déi
informell Héllef vun der Familljen
am Kader vun de Prestations en
especes. Dést Afréieren um Niveau
vun haut huet ganz sécher Nodee-
ler, déi och an enger Rei Avise vun
de Beruffskummere ganz kloer zur
Sprooch kommen.

Mir haten do awer e flotten Tableau
presentéiert krut, dee gewisen
huet, dass, wa mer op der Basis
vum heitegen Tarif d’Entwécklung
weiderlafe loossen, da kéime mer
am Joer 2020 op e Stonneloun vun
38 Euro. A wa mer d’Situatioun vun
haut kucken, a mir rechnen déi 25
Euro Stonneloun op e Mountsloun
héich, da komme mer émmerhin
op e Brutto vu 4.325 Euro, wat jo
awer fir net qualifizéiert Personal
ganz betrachteg ass, besonnesch
wou een et quasi muss als Netto
bezeechnen, well d’Pensiounsbei-
trdg jo och nach vun der Fleege-
versécherung iwwerholl ginn.

An der Philosophie ass d’Prestation
en especes eng Unerkennung fir
déi Familljen, déi hir fleegebedurf-
teg Ugehdreg doheem versuergen,
well dem Maintien a domicile jo
kloer eng Prioritéit gesat ass. Et soll
awer net ausuferen, an den Appéat
du gain sollt eraus aus de Considé-
ratiounen. An der Praxis gesdit een
dat oft. Fir net op d'Geld ze ver-
zichten, komme Leit, déi eigentlech
net méi kénnen doheem versuergt
ginn, well hire Fall ze vill schwéier
ass, oder wann d’Familljen einfach
net déi Kompetenzen entwéckelt,
déi eigentlech verlaangt wieren,
net an e Fleegeheim an da gi se
ebe mat der Ambulanz vun enger
Klinik an déi aner geschleeft.

Och ausgoend vum Fait, dass mer
et hei mat enger plafonnéierter
Stonnenzuel ze dinn hunn, op 24,5
Stonnen, am Extremfall kann déi
awer bis op 38 Stonne gehéicht
ginn, ass d’Kommissioun zum
Schluss komm, dass dés Evolu-
tioun op kee Fall sénnvoll ass. Et
bestinn zwou Méiglechkeeten, fir
de Problem ze léisen: Entweder dat
gewieltend Afréiere vun der Presta-
tioun bei 25 Euro, oder awer eng
Diminutioun vun der Basis fir d’In-
dexéierung, wat dann awer konkret
fir déi Leit, déi elo haut déi Presta-
tioune kréien, zu enger Diminutioun
vun hire Geldzomme geféiert hat.

Denke mer also un all déi Leit, déi
mat all hire Qualifikatioune manner
Stonneloun fir hir Aarbecht kréien,
an un de Fait, dass mer sécher
kengem Aidant informel seng hei-
teg Situatioun wélle verschlechte-
ren, hu mer ons déser ,Récupéra-
tioun douce®, wéi de Minister se
genannt huet, kénne ralliéieren.

E leschte Punkt, deen ech wéll
kuerz uféieren, dat ass désen: Wat
geschitt, wann zwar Prestatioune fir
e Réseau programméiert sinn, si
awer aus dar enger oder anerer Ur-
saach net k&nne prestéiert ginn?

Ech ginn lech e Beispill: Et ass eng
Fra, déi normalerweis ganz wait
ewech wunnt, a si kénnt zwou Wo-
chen am Joer an d’'Vakanz bei hir
Mamm, déi se da selwer fleegt,
wéascht a fiddert, an da kénnt d’In-
firmiere, déi awer programméiert
ass fir déi Aarbecht ze maachen, a
si muss dann eben erém heem-
goen, well d’Aarbecht scho ge-
maach ass.

An dése Fall, wann d’Réseaué
sech dat opschreiwen, musse si
nodréiglech déi Suen erém zréck-
ginn un d’Fleegeversécherung. Hei
kommen déi Réseauen awer
heiansd, well et sech ndmlech ém
méi Zommen handelt, wéi ee kéint
mengen, a schlecht Dicher. Et ass
och schwiereg fir si, fir hir Program-
méierung an och fir hiert Personal
anzestellen, mat esou Rembourse-
menter. D’CSV-Fraktioun ass duer-
fir der Meenung, dass hei am Dia-
log zwéscht der UCM an de Ré-
seauen eng geldndegéngeg a
praktesch Léisung sollt gesicht
ginn.

Har President, Dir Dammen an Dir
Haren, no désen alles an allem op-
timistesche Bemierkungen a mat
der Reserv vun engem neien,
schnelle Bilan, soubal wéi et da
sénnvoll ass, wéaert ech lech net iw-
werraschen, wann ech lech soen,
dass d'CSV dést Gesetz waert
stémmen. Ech bréngen also och
den Accord vu menger Fraktioun,
a soen lech Merci fir d’Nolauschte-
ren.

M. le Président.- Merci, Ma-
dame Stein. Nachste Riedner ass
den honorabelen Har Wagner. Har
Wagner, Dir hutt d'Wuert.

M. Carlo Wagner (DP).- Har
President, Dir Dammen an Dir Ha-
ren, Kolleeginnen a Kolleegen, ech
weéllt ufanks direkt der Rapportrice,
der honorabeler Madame Lydia
Mutsch, Merci soen a félicitéieren,
fir deen excellente Rapport, sou-
wuel dee schréftleche wéi och dee
méndlechen, a vun deem ech
muss soen, e war och ganz, ganz
objektiv.

D’Fleegeversécherung, an et ass
scho gesot ginn, ass also age-

fouert ginn duerch d’'Gesetz vum
19. Juni 1998. Ma et war esou,
dass deemools sdmtlech Fraktiou-
nen heibannen an deem héijen
Haus averstane ware mat deem
Projet, och wa verschidde Parteien
—an dorénner och d’'Demokratesch
Partei — awer drop higewisen hunn,
dass mer géife mat deem Gesetz e
bésselchen an d’Incertitude goen
an dass sech munch Froe géife
stellen an dass sech och vlaicht
kéinten Ongereimtheete am Laf
vun der Zait erginn.

Et huet een och duerno erausfonnt,
dass beispillsweis ee vun deenen
Haaptproblemer vun deem Gesetz
— dat awer scho vun Ufank un —
eben de Fait war, dass d’Zuel vun
de Bénéficiairé vun deem heite Ge-
setz largement énnerschat gi war
an dass also déi zwou Cellules
d’évaluation, déi deemools en
place waren, ganz einfach net méi
mat virukomm sinn, sou dass mer,
mengen ech, ee Momentchen no u
5.000 Demanden do leien haten,
déi net schnell genuch konnten
traitéiert ginn, wat also mat sech
bruecht huet, dass déi laang Waar-
deléschten trotzdeem awer do-
bausse bei de Leit net ganz gutt
ukomm sinn.

Et ass och esou — an dat just pour
rappel —, dass et awer richteg war,
dass am deemolege Gesetz op-
téiert ginn ass fir sou genannte
Prestations individualisées, wat —
dat wousst een awer am Viraus -
géif vill méi Zaitopwand mat sech
bréngen, wéi wann ee standardi-
séiert Leeschtungen ugebuet hatt.

D’Demokratesch Partei, wéi gesot,
huet deemools op verschidde Pro-
blemer higewisen an huet och ver-
laangt, dass no enger gewéssener
Z4it e Bilan misst gemaach ginn;
an dee Bilan ass jo och am Koali-
tiounsofkommes vun 1999 zréck-
behale ginn.

An d’Madame Rapportrice huet
schonn drop higewisen, dass mer
den 2. Mee 2001 hei an der Cham-
ber e largen Débat parlementaire
haten, wou jiddereen also d’'Méig-
lechkeet hat, fir d’Exécutioun vun
deem Gesetz énnert d’Lupp ze
huelen an effectivement Proposi-
tiounen ze maachen, wou keéint ver-
bessert ginn.

Ech wéll och erénneren un déi Ac-
tion concertée, déi duerchgefouert
ginn ass mat sdmtlechen Acteuren
um Terrain, dat heescht souwuel
mat der COPAS wéi awer och der
IGSS an der Cellule d’évaluation.
Et ass also do, wou mer den Ori-
gine fannen zu deem Projet de loi,
deen ech den 20. Mee 2003 am
Numm vun der viregter Regierung
déposéiert hunn.

Ech muss awer soen, dass an der
Zweéschenzait an en attendant dee
Projet de loi ganz villes schonn um
Terrain geschitt war, well mer dee-
mools an der Sécurité sociale riicht
virun d’Assurance dépendance op
der Dagesuerdnung haten a ge-
kuckt hunn, wéi ee kéint geziilt
pragmatesch Léisunge fannen.

Ech wéll beispillsweis drun erénne-
ren, dass mer deemools déi
Equipes d’évaluation progressiv
vun zwou op fénnef eropgesat
hunn. Ech wéll och drun erénneren
— an dat war e ganz ganz wichtege
Punkt —, dass d’Leit net eréischt
vun deem Moment un ausbezuelt
gi sinn, wann hir Demande bis uge-
holl war, wat oft e puer Méint
duerno eréischt war, m& dass mer
nach ee System agefouert hunn,
nodeem d’Leit schonn ausbezuelt
gi sinn op d’Date de demande; an
dat war fir déi Leit ganz wichteg. Et
ass och esou gewiescht, dass vun
deem Moment u kee Ménsch méi
huet brauche Sue virzestrecken,
wann hie beispillsweis op d'Héllef
vun de Réseauen zréckgegraff
huet.

Mir hunn och ee Problem geléist,
wou mer ganz vill Reklamatioune
kritt hunn, dass, well déi Beaar-

bechtung vun den Dossieren esou
laang gedauert huet, dann entre-
temps scho Leit gestuerwe waren,
wat bedauerlech ass, ma net ze
évitéiere war, duerch déi Lenteur,
déi mer deemools kannt hunn. A
mir hunn deemools décidéiert, fir
déi Famillienvun deene Verstuewe-
nen ze indemniséieren an zwar mat
engem Montant vun déi Zait 4.560
Létzebuerger Frang d’'Woch, wat
also trotzdeem ém déi 22.000 oder
23.000 Frang de Mount gi sinn.
Och déi Mesuren, mengen ech,
hunn dozou baigedroen, dass mer
awer deemools konnten dobaus-
sen d’Leit, dat heescht d’'Deman-
deuré vun deene Prestatiounen,
largement berouegen.

Et war awer deemools och Klar,
dass ee misst am Kader vun dar
Assurance dépendance e sou ge-
nannten neie legislative Kader
schafe fir samtlech Mesuren, déi
utile an nécessaire geschéngt
hunn, kénne mat erafléissen ze
loossen.

Dofir, wéi gesot, dee Projet de loi,
deen déi viregt Regierung dépo-
séiert huet, deen awer, muss ech
soen, am Geescht war vum Basis-
gesetz vun 1998, dat heescht an
anere Wierder, dass net un de
Grondprinzipie vun deem Gesetz
geréckelt ginn ass, ma dass eng
ganz Rei vun utilen Ajustementer
envisagéiert si ginn.

Deemools wéi och haut — wéi och
d’Madame Rapportrice et gesot
huet — ass un den Haaptprinzipie
festgehale ginn an ech erlabe mer
si nach eng Kéier ze répétéieren.

Dat heescht Prioritéit vun der Ré-
habilitatioun par rapport zur Prise
en charge, dat heescht an anere
Wierder och do si mer op de Wee
vun der Preventioun gaangen. Prio-
ritéit awer och fir de Maintien a do-
micile, Prioritéit fir d’Prestations en
nature par rapport zu de Presta-
tions en especes a finalement
d’Continuitéit vun der Prise en
charge. Weider Elementer an
deem Projet de loi kéint ech ernim-
men, wéi dass beispillsweis misst
méi Flexibilitéit drakommen an
dass och misst zousehends méi
Waert op d’Multidisziplinaritéit ge-
luecht ginn.

(M. Niki Bettendorf prend la Pré-
sidence)

Och besonnesch vill Waert selbst-
verstandlech sollt weiderhin an och
verschaerft op d’Qualitéit vun de
Soine geluecht ginn. Dofir si sou
genannte Kaderkonventioune vir-
gesi ginn, déi sollte Qualitéitsrefe-
renzen, Qualitéitstandarde fest-
leeén, an déi Konventioune sollten
dee Moment verhandelt gi vun der
UCM mat dem Organisme repré-
sentatif fir d’Prestatairen. Et ass
awer och gesot ginn, dass misst
onbedéngt, nodeem dass och
d’Cellule d’évaluation Standarde
fixéiert hat, d'Applikatioun vun
dene Standarde kontrolléiert ginn,
fir dass mer sollte Garantien hunn,
dass um Terrain géif applizéiert
ginn, wat d’Cellule d’évaluation fir
néideg fonnt huet. Dofir hu mer
deemools déi sou genannte ,Com-
mission de qualité des prestations”
chargéiert, déi Missioun ze iwwer-
huelen.

Leider, muss ech soen, huet et
laang gedauert bis de Statsrot den
Avis ginn huet zu deem Projet de
loi 5146, deen, wéi gesot, schonn
2003 déposeéiert ginn ass, sou
zwar dass déi jétzeg Regierung
dee Projet iwwerholl huet.

Déi jétzeg Regierung — an d’'Ma-
dame Rapportrice huet et och scho
gesot — huet eng Rei vun Amende-
menter bruecht, Amendementer,
vun deenen ech awer muss soen,
datt se och net déif graifend
Grondprinzipie vun deem viregte
Projet de loi a Fro gestallt hunn,
sou zwar dass ech muss soen,
dass meng Partei, d’'Demokratesch
Partei, keng Schwieregkeete mat
deenen Amendementer huet.

Vldicht nach just zwee, dréi Punk-
ten, déi ech well oppicken: een
Amendement ass net zréckbehale
ginn, et ass dat den Amendement
zu der Schafung vun der Commis-

sion de qualité des prestations an
dat haaptsachlech op d’Dréange
vum Statsrot. Dat muss ech och
soen, das d’Kommissioun vun der
Santé an der Sécurité sociale a
'unanimité awer dar Meenung war,
dass sollt dee Moment op deen
Amendement verzicht ginn, sou
zwar dass deen Amendement nees
— wann ech mech daerf sou aus-
drécken —amendéiert ginn ass.

En zweete Punkt — an d’Madame
Mutsch huet deen och schonn
ugeschnidden — ass deen, wéi ge-
sot, vum Afréiere vun engem feste
Montant vu 25 Euro fir d’Aidant-in-
formelen, ee Montant, deen also
sollt désormais ageféiert ginn. Ech
mengen, mir hu Grafike virgeluecht
kritt an der Commission parlemen-
taire, duerch déi kloer an déaitlech
bewise ginn ass, dass mer mat
deem Montant de base, deen dee-
mools agefouert ginn ass, awer
ganz grouss Inégalitéiten an Désé-
quilibré geschafen hu par rapport
zu anere Leeschtungen. An notam-
ment kann ech mech erénneren,
dass mer beispillsweis mat 25 Euro
fir d’Aidant-informelen deemools
bei iwwer draimol dem Mindestloun
louchen, sou zwar dass dat net ze
verantwerte war.

Ech muss och soen, dass ech hon-
nertprozenteg ka begréissen, dass
elo net versicht ginn ass, de Mon-
tant no énnen ze ajustéieren, dat
heescht mat vill méi engem déiwe
Montant unzefdnken an deen dee
Moment ze indexéieren, fir e lues a
lues erém an d’Luucht ze bréngen,
ma dass mer, wéi gesot, op deem
jétzegen Niveau bleiwen an deen
afréieren.

Ech wéll awer drop hiweisen, dass
mer deen awer elo net daerfen
afréieren — dat kénnt heiansdo vir,
net némmen an der Politik, och op
anere Plazen — a wéhrend zéng,
fofzéng Joer vergiessen. Et ass
d’éinescht gesot ginn, dat heite
wéert net dee leschte Bilan sinn,
dee mer zéien. Mir mussen also zur
gegebener Zait en temps utile do-
run denken, fir dee Montant dee
Moment nees ze ajustéieren.

Een drétte Punkt ass dee vun dem
Retard beim Traitement vun den
Dossieren, deen ech schonn deel-
weis ugeschwat hunn. Et stémmt,
de Moment leien eng 2.500 Dos-
sieren do en attente de traitement.
Esou wéi d’Leit vun der Assurance
dépendance, vun der Cellule
d’évaluation eis gesot hunn, sinn
am Schnétt 500 nei Demandé pro
Mount do a si kréien der beschte-
falls 500 bis 600 beaarbecht, sou
zwar dass mat deem liichte Sur-
plus an der Beaarbechtung par
rapport zu den Demanden et awer
géif enorm laang daueren, bis een
dee Retard resorbéiert hatt.

Dofir, vu dass jo deen heite Projet
de loi och virgeséit, dass och eng
sechst Equipe op d’Bee gesat gétt,
eng sechst Cellule d’évaluation,
dar hir primar Missioun awer de
Contrble de qualité war, froen ech
mech, Har Minister, ob et net utile
wér, wann an enger éischter Phas
déiselwecht Equipe sech vldicht
géif mat dem Resorbéiere vun den
Dossieren och beschafen, bis si un
hir primér Missioun géif erugoen,
well ech mengen, et wéar awer
wichteg, dass mer esou schnell
wéi méiglech dee Retard resor-
béiert kréien.

Ee lescht Wuert nach zur finanziel-
ler Situatioun. Ech mengen, déi Si-
tuatioun ass bei wéaitem net drama-
tesch, net némmen, wa mer dat
verglaiche mat Nopeschlanner wéi
Daitschland an esou virun, mé& och
de maniere objective. Och, wa mer
duerch eng Situation exception-
nelle dat lescht Joer, dat heescht
2004, ee liichten Defizit vu 16 Mil-
liounen haten, mat fénnef Millioune
méi, wa mer och déi fénnef Milliou-
nen, déi an d’'Reserv gestach gi
sinn, mat a Kaf huelen, sou ass dat
keen iwwerdriwwenen Defizit, dee
sech, wéi ech gesot hunn, och
nach duerch ee spezielle Motif
erklare léisst.

Ech mengen, mir sollen elo mol ku-
cken, wéi mer dat heite Joer of-
schléissen, wahrend deem mer



nees op deen ale Mode de finan-
cement zréckkomm sinn. Ech sinn
iwwerzeegt, dass dann den Defizit
bei waitem net méi waert esou
grouss sinn.

Et ass jo och esou, dass ee Groupe
d’accompagnement soll geschafe
ginn, deen déi dote Situatioun net
némme suivéiert, ma déi awer och
dee Moment wéert Propositioune
maachen, fir deem opzehéllefen,
wann ee Besoin sollt sinn.

Mir sollen net vergiessen, dass mer
trotzdeem Reserve vun 80 Milliou-
nen Euro hunn, wat scho verschid-
den Organisatiounen dozou verleet
hat, fir de Prozentsaz vun der Coti-
satioun erofsetzen ze wéllen. Ech
hu mech deemools dergéint ge-
wiert. Sou wéi ech verstanen hunn,
Har Di Bartolomeo, sidd Dir déarsel-
wechter Meenung. Ech mengen,
mir sollten do virsiichteg sinn, bis
mer dee richtege Rythme de croi-
siere fonnt hunn.

Mir musse wéssen awer och, dass
an deem Doman vun der Dépen-
dance nach waert ganz villes op
eis zoukommen. Ech wéll beispills-
weis némme just hei ernimmen —
ouni elo an den Detailer doranner
ze goen, dat géif ze wait féieren —,
dass mer onbedéngt mussen am
Doman vun der Spezialisatioun vun
der Psychogériatrie nei Weeér
ugoen, dass mer also mussen déi
Psychogériatrie vill, vill méi pous-
séieren, wéi dat de Moment de Fall
war.

Ech wéll awer och dorun erénne-
ren, dass beispillsweis am Projet
de loi vum Accompagnement de
fin de vie, deen déi viregt Regie-
rung schonn ufanks 2004 dépo-
séiert huet, ee grousse Chapitre
dran ass iwwert d’Assurance dé-
pendance an dass och do grouss
Fraisen op eis zoukommen. Dat
just pour rappel. Wéi et elo mat
deem Projet de loi ass, weess ech
net. Den Har Minister ka vlaicht
herno a senger Stellungnahm eis
doriwwer opklaren.

Alles an allem awer, Har President,
Dir Hare Minister, oder Har Minister
— et sétzen der véier do, mé et ass
némmen ee Minister, gesinn ech...

(Interruptions)
Ah, zwee. Pardon, Dir Haren!

Une voix.- An zwee, déi et gar
wieren.

(Brouhaha général)

Dann also am Pluriel; zwee effekti-
ver an zwee Potenzieller, sou wéi
mer hei geflUstert gétt!

Wei gesot, mir sinn um richtege
Wee mat dar heiter Saach. Mir
mussen eis Précautioune fir d’Zu-
kunft huelen. Egal wéi et awer ass,
mengen ech, daerfe mer awer, wat
d’'Richtunge vun der Assurance
dépendance ugeet, ndischt annere
goen. Et heescht also an Zukunft,
dass mer op dar enger Sait mus-
sen op deem Wee bleiwe vun en-
ger Optimisatioun vun der Qualitéit
vun de Soinen, an op dar anerer
Sait awer och vun enger Minimisa-
tioun, an enger strikter Minimisa-
tioun vun eventuellen Abusen.

Dat gesot, Har President, Dir Hare
Minister, Dir Dammen an Dir Haren,
wéert ech selbstverstandlech den
Accord vu menger Fraktioun vun
der Demokratescher Partei zu dé-
sem Projet de loi ginn.

Ech soen lech Merci.
Plusieurs voix .- Tres bien!

M. le Président.- Merci, Har
Wagner. Ageschriwwen ass elo
den Har Félix Braz. Har Braz, Dir
hutt d’'Wuert.

M. Félix Braz (DE/ GRENG).-
Merci, Har President. Déi Novel-
léierung vum Gesetz vum 19. Juni
1998, déi mer haut virhuelen, ass
eng Novelléierung, déi och
d’Zoustémmung vun der grénger
Fraktioun wéert fannen.

Mer hunn eis deemools beim Vote
vum Gesetz am Juni 1998 entha-
len. Net well mer géint d’Fleegever-
sécherung gewiescht waren, am
Géigendeel, mer hu wéi all d’Frak-

tiounen hei am Parlament den ab-
solute Besoin vun dar Neierung
agesinn.

Mer haten allerdéngs verschidde
Bedenken: Ee Problem hate mer
mat der Qualitéit vun de Servicer,
déi eiser Meenung net genuch as-
suréiert war. Mir haten och dee-
mools ee Problem mam Finanze-
ment vun der Fleegeversécherung,
wéi et sollt zustane kommen, no-
tamment mat deem drétte Volet
vum Finanzement, dar sou genann-
ter Loi spéciale. A mir haten och ee
Problem, well mer insgesamt d'Ge-
fill haten, datt am Beréich vun der
Fleegeversécherung dem Volet
Preventioun net genuch Stelleraum
géing zougedeelt ginn.

Mir hunn och bei der Diskussioun
vun 2001 iwwert deen éischten
Zweéschebilan, dee gemaach ginn
ass, an och haut bei der Novelléie-
rung vum Gesetz deelweis Recht
behale mat eise Kritike vun dee-
mools. Mer mussen awer trotz-
deem fairerweis soen, dass d'Ge-
setz, wat 1998 gestémmt ginn ass,
sech an de ganz grousse Linne
bewaert huet. Et ass richteg ge-
wiescht, dass d’Fleegeverséche-
rung agefouert ginn ass, a mer hu
ganz ganz vill Leed, Misér, schwie-
reg Situatiounen zu Létzebuerg do-
madder kénne wesentlech verbes-
seren. An et soll een och net stéie-
ren, wann ee bei esou enger grous-
ser Neierung wéi der Fleegeversé-
cherung e puer Joer brauch, bis
een definitiv all Problemer am Gréff
huet.

Ech wéll just dorun erénneren,
dass d’'Gesetz iwwert den Unfall
vum Joer 1901 méttlerweil méi wéi
ee Joerhonnert um Bockel huet, an
trotzdeem gétt et och do nach ém-
mer a permanent a regelméisseg
Bedarf fir nozebesseren. Dat lait an
der Natur vun dar do Zort Geset-
zer. Dofir fanne mer dat do och
gutt, dass mer haut esou ee Bilan
iwwert eng Novelléierung vum Ge-
setz virhuelen, ma mer si wéi gesot
der Meenung, dass d’'Gesetz ins-
gesamt sech bewéert huet. An do-
fir kann een e puer Beispiller uféie-
ren: Et ass haut kloer, dass vill Leit,
déi fleegebedurfteg sinn, haut méi
laang kénnen doheem wunne blei-
wen, wéi dat nach virun 1999 de
Fall war.

Et ass och esou, dass den Alter
beim Accés an d'Maison de soins
considérabel eropgaangen ass an
der Moyenne. Och do geséit een
un dar Zuel, dass et funktionéiert
huet, dass et gewierkt huet, esou
wéi ee sech dat konnt erhoffen. Et
gesait een och, dass déi professio-
nell Servicer, déi an deem Secteur
aktiv sinn, wéi Héllef doheem oder
Help, massiv nei Leit konnten astel-
len, ganz einfach well et vill méi
Aarbecht gétt, déi endlech ka fi-
nanzéiert ginn. Déi Aarbecht war
nach émmer do, mé si konnt vir-
drun net esou assuméiert an assu-
réiert ginn, wéi dat haut de Fall ass,
an doduerch, dass mer e Gesetz
an e Finanzement zu Létzebuerg
agefouert hunn, konnten déi dote
Servicer Leit astellen.

Just ee Beispill: Héllef doheem hat
am Joer 1998 nach esou plus oder
minus 250 Leit beschéftegt; am
Joer 2005 lait dat bei ongeféier
1.300 Leit. Dat ass eng méi wéi
Verfénneffachung vum Personal
vun deenen Associatiounen, wou
ee  wierklech gesait, wat
d’Entwécklung duergestallt huet an
deem dote Secteur.

Et ass awer och esou, dass vill
behénnert a schwéier krank Leit
elo ee besseren Accés hunn zu
techneschen Héllefsméttelen, well
déi och méi abordabel gi sinn. E
Beispill: Virdrun huet d’Krankever-
sécherung ronn 800 bis 900 Euro
fir ee Rollstull baigeluecht. Haut
ass et esou, datt bei engem
schwéierbehénnerte Ménsch e
Rollstull mat engem Contréle de
'environnement e puer 1.000 Euro
kascht bis hin zu 10.000 Euro an
nach méi. Dat sinn natierlech ge-
walteg Kaschtepunkten, déi awer
elo kénnen integral iwwerholl ginn,
an dar gesamter Envergure vun
deem Chiffer. Fréier hunn déi Leit

meeschtens misse kucken, fir eens
ze ginn. Entweder si hate selwer
d’Moyenen, fir sech dat ze finan-
zéieren, oder si waren op Spenden
ugewise vun drétte Leit, déi se
muhsam selwer, oder iwwer Be-
kannten hu mussen zesummekra-
zen. Déi Erfahrunge gehéieren
haut glécklecherweis der Vergaan-
genheet un.

Leschte Punkt, wou ee gesait, wéi
positiv. d’Entwécklung ass, ass
d’Adaptatioun vun de Logementer.
Do kann een haut eng Prise en
charge vu bis zu 22.000 bis 23.000
Euro kréien. An dat ass schonn e
Montant, dee ganz considérabel
Embaute méiglech mécht. Domat
kann een nach émmer vldicht net
alles méiglech maachen, ma trotz-
deem gétt ganz villes mat esou en-
gem Montant méiglech gemaach.

Besonnesch gétt et méiglech ge-
maach, dass een individuell op
d’Leit kann agoen, an net, dass ee
muss verschidde Pauschalleesch-
tunge just ubidden, an da sollen
d’Leit kucken, dass se dobai pas-
sen. Hei ass et émgedréint. Duerch
déi dote Montanten ass et wierk-
lech méiglech, eng relativ indivi-
duell Approche vun der Fleegever-
sécherung méiglech ze maachen,
déi dann och relativ prezis a selek-
tiv de Problemer vun de Leit kann
entgéintkommen.

A Fonctioun vun den Experienze
vun dése leschte sechs bis siwe
Joer ass dann och dést Gesetz fir
eis e gudden Text, och wann ee
bestémmt iwwert deen een oder
aneren Detail nach streide kann.

Dat neit Gesetz, wat mer haut
stémmen, bréngt awer op deene
Punkten, déi am Gesetz solle mo-
delléiert ginn, positiv Erganzungen
an eisem Sénn. Duerfir brénge mer
och eis Zoustémmung zu deem
dote Gesetz. Ech wéll awer contrai-
rement zu menge Virriedner, déi
schonn op déi Aspekter do
agaange sinn, nach op e puer As-
pekter agoen, déi nach net disku-
téiert gi sinn, wou awer nach
vldicht deen een oder anere Pro-
blem bestoe bleift.

Et ass esou, dass au départ ge-
duecht war, fir den Accés zu de
Better méi transparent ze regelen.
An zwar esou, dass et eng Zort
Liste d’urgence géing ginn, fir um
Niveau vun der Assurance dépen-
dance kénne Leit prioritar ze ai-
guilléieren, wa se wierklech vun de
Besoinen hir esou missten age-
stuuft ginn. Déi Missioun kritt d’As-
surance dépendance elo ofgeholl.
Dat erkldert sech och doduerch,
well et ni funktionéiert huet. Dat war
an der Praxis eng Missioun, déi net
wouergeholl ginn ass, esou dass
dat einfach elo am Text un d’Reali-
téit vum Terrain ugepasst gétt, an
déi Missioun ewechfalt.

Ganz zefridde stellend ass dat
awer net. Och wann ee versteet, fir-
wat dass et do gestrach ginn ass,
esou ass et awer net ganz zefridde
stellend, wann een ndischt amplaz
bréngt. Wann een elo erém all déi
eenzel Haiser sech selwer iwwer-
|éisst, da weess een, dass an der
Praxis um Terrain ganz oft dann
awer een erém ee muss kennen,
deen ee kennt, deen ee kennt, fir
eventuell eranzekommen, quitte
dass et an der Praxis net de Mank-
tem u Better ass. Dat schéngt zim-
lech korrekt ze funktionéieren. Ma
et ass och heiansdo e Problem,
wouhinner een da riskéiert ver-
luecht ze ginn.

Do menge mer awer, dass d’Regie-
rung sech nach eng Kéier misst
Gedanke maachen, wéi ee kann
déar Saach do trotzdeem eng Ant-
wert ginn, zum Beispill, andeem
dass mer d'COPAS A.s.b.l.,, déi jo
de Gros vun den Ass.b.len an
deem Secteur regroupéiert, kéint
domadder betrauen esou eng
Léscht ze féieren, eng Zort ,Liste
d’urgence” net iwwer sa&mtlech
Better, ma iwwer en Deel vun de

Better, déi verfugbar sinn — 15%,
20%, 25%.

Dass een do awer kéint eng Léscht
opstellen, wier trotzdeem déi rich-
teg Iddi, well se war jo am viregte
Gesetz net vun ongeféier age-
schriwwe ginn. Et goufen dee-
mools ganz gutt a ganz valabel
Grénn, firwat dass déi Léscht sollt
gefouert ginn. Mir fannen et eigent-
lech bedauerlech, dass déi Léscht
ersatzlos soll gestrach ginn, och
wa mer verstinn, firwat dass se um
Niveau vun der Assurance dépen-
dance net gefouert gétt. Ma et war
beispillsweis eng Ureegung, dass
um Niveau vu COPAS déi dote
Léscht kéint gefouert ginn.

Da war et allerdéngs och net
schlecht, wann de SERVIOR kéint
der COPAS eventuell baitrieden, an
aus senger — wéi soll ech soen —
Isolatioun an deem Secteur e
Stéckche géing zrécktrieden, a méi
Kooperatioun géing mat der
COPAS ustriewen. Mir fannen et
namlech net gutt, dass déi Pen-
siondre vun den Haiser, déi de
SERVIOR géréiert, beispillsweis
bei de Verhandlunge mat der UCM
net vertruede sinn. Dat ass einfach
sou, well déi sech an deenen Dis-
kussiounen, eiser Meenung no, net
genuch bedeelegen. Dat sinn elo
wuel keng fundamental Kritiken um
System, wéi e funktionéiert. Mir
mengen awer, dass et do nach
kénnte Verbesserunge ginn.

Eng aner Fro, op déi mer géren
eng Antwert vum Minister hatten,
dat ass de Punkt, firwat dass d’As-
surance dépendance nach émmer
muss énnert der IGSS lafen. Och
do gétt et jo Kritiken, zum Deel vun
de Leit aus der Administratioun sel-
wer, déi fannen, dass et net ganz
glécklech ass, wann d’'IGSS, déi
am Prinzip jo eng Kontrollmissioun
huet, an deem heite Secteur, an
némmen an désem Secteur, ,a la
fois juge et partie” ass. Si exécu-
téiert zum Deel iwwert den Emwee
vun der Assurance dépendance,
an ass awer och glaichzaiteg mat
enger Kontrollmissioun behaft.

Dat huet net némmen Nodeeler,
dat kann och Virdeeler hunn. Et
funktionéiert jo och, ma et wier ei-
gentlech eng méi propper Léisung,
wann d’Assurance dépendance
eng eegen Administratioun kéint
sinn, beispillsweis um Niveau vun
der Gestioun vum Personal, wou se
am Moment émmer an de Pool vun
der IGSS mat dran erafalen. Bei
der Attributioun vun neie Posten
ass natierlech deen Emstand vun
Nodeel, besonnesch, wann ee
kuckt wéi eng nei Missioun d’Assu-
rance dépendance elo kritt am
Beréich vun der Qualitéit a vun der
Kontroll vun de Leeschtungen, déi
geliwwert ginn.

Do riskéiert elo d’Assurance dé-
pendance eng Ulafplaz ze gi fir all
d’Reklamatiounen. Et war jo och
gutt, wann all Reklamatioune kénne
Gehéier kréien, a kénnen iergend-
wou déposéiert ginn. Dat ass sé-
cher noutwendeg. Ma mat engem
zouséatzleche Member am Perso-
nal, wann eis Informatioune stém-
men, hale mir dat mat Sécherheet
net fir ausradichend, fir déi doten nei
Missioun, déi d’Assurance dépen-
dance kritt, kénnen ze bewaltegen.
Dat schéngt eis effektiv illusoresch,
ze mengen, dass een déi noutwen-
deg Kontrollen do mat enger een-
zeger Persoun kann eeschthaft
wouerhuelen. Dobai wier et mat
Sécherheet ubruecht a positiv,
wann dat kéint gemaach ginn.

En zweetleschte Punkt ass dee vun
de Leit, déi nach émmer am Aus-
land sinn. Mir hu wuel eng daitlech
Verbesserung, ma et ass awer net
esou, wéi wann elo keng Leit méi
vu Létzebuerg an d’Ausland
géinge goen. Et gétt aus engem
Rapport général vun der Sécurité
sociale aus dem November 2003
Zuelen, a méi rezent Zuele gétt et
net, aus deene geet eraus, dass
am Moment — also zum Zé&itpunkt
November 1993, wéi gesot déi ak-
tuellsten Zuelen — am Ganzen 241
Demandeuré vu Leeschtunge vun
der Fleegeversécherung nach ém-
mer am Ausland sinn an engem

Etablissement d’aide et de soin.
lwwer 130 dovun an Daitschland,
no bei 100 dovun an der Belsch an
nach méi e klengen Undeel a
Frankraich.

An dat sinn och meéiglecherweis
d’Leit net all, well et ass jo och net
gewosst, ob jiddfereen eng De-
mande mécht. Also, et ass net, wéi
wa mer domadder d’Problemer al-
leguerte geléist hatten.

Do ware mer och frou, wann de Mi-
nister nach eng Kéier kéint dorob-
ber agoen an eng Erklarung ginn,
firwat dass dann nach émmer en
Deel vu Leit am Ausland sinn. Do
sinn der bestémmt dobai, wou et
gewollt ass, déi dat bewosst maa-
chen, déi keen anere Choix wéllen.
Ma et ass awer och bestémmt
nach en Deel vu Leit derbai, déi
dat maachen, well se einfach net
zu Létzebuerg en Angebot Kkritt
hunn, wat zefridde stellend waér.
Doriwwer hatte mer och géare vum
Minister nach eng Erklarung, firwat
dass mer dee Phenomeen nach
émmer net ganz aus der Welt kritt
hunn.

E leschte Punkt ass deen, dass
mer och mengen, dass um Niveau
vun der Kollaboratioun téschent de
Maisons de soin an de Réseauen
an de Kliniken och nach Saache
kénne verbessert ginn. Notamment
een Aspekt schéngt eis ganz wich-
teg. Mir hunn och an deem Sénn
eng Motioun virbereet. Namlech
deen, dass mer et fir absolut wich-
teg halen, dass den Dossier, de
Plan de prise en charge, deen um
Niveau vun der Assurance dépen-
dance opgestallt gétt vun de Béné-
ficiairen, dass deen am Spidol ém-
mer misst bekannt a gewosst sinn,
wann e Bénéficiaire vu Leesch-
tunge vun der Assurance dépen-
dance muss hospitaliséiert ginn.

Dat geschitt wuel an der Praxis a
ganz ville Fall — vlaicht souguer an
de meeschte Fall —, ma de Problem
ass eben, dass et net Emmer ge-
schitt. An et ass eben net datsel-
wecht, ob ee mat enger Haerz-
krankheet am Spidol lait an dat ass
den eenzege Problem, oder, wann
ee mat enger Haerzkrankheet am
Spidol lait an et ass ee pour le reste
och nach e Bénéficiaire vu Soiné
vun der Assurance dépendance.
Dat bedéngt ganz oft aner Bewee-
gungen: Et kann een net esou
laang am Bett leien, et kann een
net esou laang op darselwechter
Plaz leien; fir némmen déi Bei-
spiller ze ginn. Do wéar et gutt,
wann ee sech do méi kéint ver-
gewésseren, dass déi Informa-
tioune vun de Plans de prise en
charge och an de Spideeler, bei
den Dokteren an den Infirmiéren an
Infirmieré bekannt wéren.

Mir hu wéi gesot an deem Sénn
eng Motioun preparéiert, an dar
mer d’Regierung opfuerderen,
duerfir Suerg ze droen, dass déi In-
formatiounen do ké&nnen téschent
de Maisons de soin an de Ré-
seauen op dar enger Séait, an op
dar anerer Sait de Spideeler an
Dokteren an Infirmiere besser kén-
nen iwwerdroe ginn.

Déi Motioun huet och d’Ennerstét-
zung vun der LSAP-Fraktioun iw-
wert d’Madame Mutsch, vun der
DP-Fraktioun iwwert den Har Carlo
Wagner a vun der CSV-Fraktioun
iwwert d’'Madame Stein-Mergen. Et
ass nach eng Ennerschréft op.
Wann d’Kolleege vum ADR eis och
weéllen énnerstétzen, da kénne se
dat nach géare maachen. Soss
bréngen déi Gréng nach eng fén-
neft Ennerschréft dobai.

Motion 1
La Chambre des Députés

- considérant que les personnes
bénéficiant des dispositions de la
loi sur I'assurance dépendance ont
souvent besoin de soins médicaux
et hospitaliers;

- considérant que ces personnes
ont des besoins spécifiques qui
peuvent aller au-dela du traitement
habituel de la pathologie pour la-
quelle elles ont été hospitalisées;

- considérant que faute de trans-
mission de ces informations aux



medecins et au personnel hospita-
lier ceux-ci ne peuvent pas dispo-
ser de toutes les informations spé-
cifiques aux patients bénéficiant
des dispositions de la loi sur I'as-
surance dépendance;

invite le Gouvernement

- a veiller a la transmission du plan
de prise en charge de l'assurance
dépendance (desquels disposent
les maisons et les réseaux de
soins) aux structures hospitalieres
en cas d’hospitalisation d’une per-
sonne bénéficiant des dispositions
de la loi sur I'assurance depen-
dance.

(s.) Félix Braz, Robert Mehlen, Ly-
dia Mutsch, Martine Stein-Mergen,
Carlo Wagner.

Dat gesot brénge mir eis Zoustém-
mung zu deem Gesetz, a soen
awer och nach der Rapportrice,
der Madame Mutsch, Merci fir hire
ganz detailléierte schréftleche Be-
richt an och hire concisen a
verstandleche méndleche Bericht.
Merci.

Une voix.- Trés bien.

M. le Président .- Merci, Har
Braz. Nachste Riedner ass den Har
Gibéryen. Dir hutt d’'Wuert, Har Gi-
béryen.

M. Gast Gibéryen (ADR).-
Merci, Har President. Dir Dammen
an Dir Haren, ech wéll och vun ei-
ser Séit aus der Rapportrice, der
Kolleegin Lydia Mutsch, Merci
soen, virun allem fir dee schréft-
leche Rapport, dee si gemaach
huet, an och haut fir hire ménd-
leche Rapport.

Ech mengen, mir wéssen alleguer-
ten hei, déi Debatten, déi mer 1998
haten, an déi Zait, mengen ech,
war de Minister Member vun der
Kommissioun, wéi dat Gesetz aus-
geschafft ginn ass, datt mer déi
Zait alleguerte vun engem histo-
resche Gesetz geschwat hunn, vun
engem Meilestein an eiser Sozial-
gesetzgebung. Mir hunn am Fong
de Krees, fir eng komplett Versé-
cherungsstrategie opzebauen, nie-
went den Unfallkeesen, niewent de
Krankekeesen, niewent de Pen-
siounskeesen, mat der Fleegever-
sécherung 1998 zougemaach.

Mir woussten alleguer, wéi mer dat
Gesetz 1998 gestémmt hunn — wou
mer jo och zum Deel an d’Ausland
kucke gaange sinn, wou mer eis
awer hei gréisstendeels och un
Daitschland inspiréiert hunn, awer
an de wesentleche Punkten, wat
d’Fleeg ubelaangt huet, en eegent
Konzept opgestallt hunn, wat méi
persounebezu war —, dass dohan-
nert sech natierlech och e grousst
Fragezeiche géif opdoen, ob dee
System géing fonctionnéieren an
ob e finanzéierbar war.

Mir waren eis och deemools hei-
bannen eens, datt bei esou engem
grousse Gesetz wéi dat eent war,
dat, wéi all déi aner grouss Geset-
zer aus der Sozialgesetzgebung, ni
waert zu honnert Prozent perfekt
sinn, a wéi all déi aner Gesetzer
och a regelméissegen Ofstann
erém frésch op de Leescht muss
geholl ginn an erém ugepasst
muss ginn un déi aktuell Situatioun.

Duerfir hate mer och en éischten
Débat, en éischten Zwéschebilan
am Mee 2001 schonn hei iwwert
dat Gesetz. Haut gétt dann erém
eng nei Etapp an deem Gesetz hei
geschriwwen, wou, wéi d’'Madame
Rapportrice et hei opgezielt huet,
am Fong fénnef Haaptziler mat dé-
sem Gesetz verfollegt ginn, op déi
ech net méi brauch weider anze-
goen, well meng Virriedner dat ge-
maach hunn.

Dat ass d’'Commission de la qualité
des prestations; et ass d’Flexibili-
satioun vu verschiddene Leesch-
tungen, virun allem d’Ofschafe vum
minimale Seuil fir d'Leeschtungen,
well am Fong, géif ech mengen,
mir alleguer, déi mir jo ganz dacks
vu Leit ugeschwat ginn, wann ier-
gendweéi e Besoin besteet bei de
Fleegeversécherungen oder eng
Reklamatioun besteet, gemierkt
hunn, datt dat ee vun deene

Punkte war, op deem ee regelméis-
seg vun de Leit gesot krut, datt se
net richteg averstane waren oder
net verstanen hunn, datt eng Fleeg
eben esou prezis géing ofgere-
chent ginn, wéini datt se géing ula-
fen.

D’Naturalleeschtunge gi vu 24,5 op
38,5 Stonnen eropgesat; et ginn
d’Etappe vun der Prozedur nei de-
finéiert; d’Relatioune mat de Pres-
tataire ginn nei formuléiert; an drai
Beréicher kénne Kaderkonven-
tioune gemaach ginn, an d’Presta-
tion en espéces.

Har President, wéi mer dat Gesetz
hei 1998 geschaf hunn, war eng
vun de Froe déi vun der Finanzéie-
rung. Mir waren eis deemools par-
teiiwwergraifend eens ginn, wéi
mer deen 1% Cotisatioun age-
fouert hunn, datt mer dee géifen op
alle Revenuen aféieren. Mir waren
deemools an der Kommissioun der
Meenung, datt dat a verschiddene
Kreeser géif op eng Oppositioun
stoussen, a mir waren zwar dunn
iwwerrascht, datt ee bis haut nach
néierens am Fong eng Oppositioun
géint déi Iddi fonnt huet. Et war
awer dat e wesentleche Schratt,
dee mer deemools décidéiert
hunn, datt mer déi eeprozenteg
Cotisatioun op alle Revenuen age-
fouert hunn, an eis och domadder
erlaabt hunn, eis e finanziellt Pols-
ter ze verschafen, dat déi Fleege-
versécherung hei finanziell op sé-
cher Féiss setzt.

Wat nach wichteg war deemools,
wou mer am Fong aus der Erfah-
rung eraus geléiert haten, dat ass,
datt mer direkt némme méi eng
Kees gemaach hu fir sémtlech As-
suréén aus dem ganze Land, egal
a wat fir engem Secteur se schaf-
fen. Wa mer kucken, wat fir ee Wee
mer mat eise Krankekeese gaange
sinn, déi fréier, uganks vum leschte
Jorhonnert, am Fong als betriblech
Krankekeesen entstane sinn, da
war dat ee laange Wee, dee mer
gaange sinn, bis mer haut eng
Union des caisses de maladie
hunn an awer doniewent nach ad-
ministrativ déi eenzel Keese be-
stoen hunn, obscho se alleguer én-
nert déiselwecht Gesetzgebung fa-
len. Mir hunn et bei de Pensiouns-
keese gesinn, wou mer wuel nach
déi verschidde Pensiounskeesen
hunn, mé& awer och alleguer énnert
ee Gesetz falen.

Ech mengen, aus all deem hu mer
geléiert, a mir hunn, wéi mer
d’Fleegeversécherung agefouert
hunn, direkt némme méi eng Versé-
cherung fir sémtlech Leit aus dem
Land gemaach. Mir konnten an
den éischte Jore Reserven uleeén.
An et muss ee wéssen, datt dee-
mools, wéi dem Stat seng Partici-
patioun fixéiert ginn ass 1998, dat
am Fong de Revers war vun deem,
wat de Stat virdrun iwwer ver-
schidde Budgetsartikelen, ver-
schidde Ministéren fir d’Fleeg be-
zuelt huet. Déi Participatioun ass
deemools chiffréiert ginn, a mir
sinn dunn op dee Prozentsaz
komm vu 45. An dat huet zesumme
mat dar eeprozenteger Cotisatioun
dozou gefouert, datt mer zolidd Fi-
nanzsituatioune konnte kréien.

2004 hu mer elo déi éischte Kéier
en Defizit gemaach vu 16 Milliou-
nen Euro. Wann een dat kombi-
néiert mat der Alimentatioun vun
de Fongen, sinn et der 21. A mir
mussen awer och wéssen, datt ebe
grad an deem Joer och iwwert de
Statsbudget d’'Participatioun vu 45
op 40% erofgesat gi war fir ee Joer.

Ech mengen, et muss ee wéssen,
datt mer eise Sozialversécherungs-
system émmer méttel- a souguer
laangfristeg mussen ofsécheren.
Déiselwecht Diskussioun hu mer
bei de Pensiounskeesen, wou mer
net midd ginn, fir och dorop hinze-
weisen, wann émmer erém Leit
mengen, well do grouss Reserve
wieren, da wier eben elo vldicht bei
enger staatlecher méi schwiereger
finanzieller Situatioun e Gréff an
d’Pensiounskeesen dann einfach
toleréiert. M& et muss een dann
émmer wéssen, datt een domad-
der méttel- oder laangfristeg déi
Pensiounskeese belaascht an

dann eben d’Leeschtungen a Fro
stellt.

An datselwecht ass, mengen ech,
hei bei der Fleegeversécherung de
Fall. Doduerch datt de Stat also
eng Kéier seng Participatioun erof-
gesat huet, ass och direkt déi Pen-
siounskeess defizitar an deem Joer
ginn. Mir hunn also alleguer en In-
térét, datt déi Reserven, déi am
Abléck 80 Milliounen Euro ausmaa-
chen, bestoe bleiwen, fir och mét-
tel- a laangfristeg deene Leit, déi e
Besoin hunn, eng Fleeg vun héijer
Qualitéit k&nnen unzebidden.

Mir wéssen alleguer, deemools wéi
mer vun der Fleegeversécherung
geschwat hunn, si Chiffere genannt
gi vu 7 bis 8.000 Leit — dorunner
kann ech mech erénneren —, vun
deene mer gemengt hunn, déi géi-
fen eng Demande maachen, fir vun
der Fleegeversécherung ze profi-
téieren. Mir wéssen, datt déi Zuel
eropgaangen ass.

An ee vun de Problemer, deen
zwar domat zesummenhankt, dat
ass, datt et eis bis haut ni richteg
gelongen ass, fir d’'Waardezaiten
ofzeschafen an op e wierklech
verstannegen Délai ze reduzéie-
ren, wahrend deem d’Leit waarde
mussen, bis se eng Antwert oder
eng Décisioun fir hir Demande
kréien.

Mir hunn haut nach, wéi gesot,
2.500 Dossieren do leien. Mir wés-
sen, wat pro Mount verschafft gétt,
an ech géif och do den Appel un
de Minister maachen, datt mer
wierklech mat alle Méiglechkeete
versichen, fir déi Délaien erofzeset-
zen, well et sinn am Fong dat nach
déi eenzeg Reklamatiounen, oder
de Gros vun de Reklamatiounen,
déi un een erugedroe ginn, datt
d’Leit einfach ze laang op eng Ant-
wert op eng Demande waarden.

Et muss een awer soen, datt déi
Leit, déi responsabel sinn an der
Verwaltung mat relativ vill Ménsch-
lechkeet un déi Dossieren eruginn,
an datt och net do — wéi soll ech
soen? — a la lettre vum Gesetz mor-
dicus agéiert gétt, ma datt déi Leit
och gesot kréien, datt dat retroaktiv
op Grond vum Délai, wou se hir
Demande maachen, zréckgeet.
Och do, mengen ech, muss ee
feststellen, datt zwar e Maximum
gemaach gétt, ma dat Optimaalt
wier selbstverstandlech, wa mer et
géife faerdeg bréngen, dat op
vernlnfteg Délaien zréckzeschrau-
wen.

Eent vun den Haaptziler deemools
war, fir der Fleeg doheem eng
geweésse Prioritéit ze ginn. Dat ass
eis, mengen ech, mat désem Ge-
setz gelongen. Well, wa mer wés-
sen, datt mer haut bal 5.000 Leit an
deem Secteur beschaftegen, a
wann een duerch d’Land geet,
gesait een all Dag déar Autoe vun
deene Réseauen doruechter zirku-
|éieren, da gesait een, wat do
eppes entstanen ass, wat mer eis
sécherlech net an dar Gréissten-
uerdnung 1998 virgestallt hunn, ma
wat enorm wichteg ass, well esou
vill Leit haut doheem, do wou se
am léifste sinn, kénnen hir Fleeg
kréien. Se kréien eng gutt Fleeg; si
kréien eng optimal Fleeg, an dat
war wierklech e waertvolle Schratt,
dee mer hei zu Létzebuerg ge-
maach hunn. Wé&ertvoll ass och,
datt d’Leit net némmen, wa se flee-
gebedurfteg sinn, Kierperfleeg
kréien, ma datt se och, wann Nout
um Mann ass, doheem iwwerall do
Héllef kréien an Infrastrukturen, fir
sech a Better, Rollstill oder fir sech
vun engem Stack op deen aneren
ze bewegen.

Wann een dat haut virun zéng Joer
gesot hatt, hatte wahrscheinlech
vill Leit net gemengt, datt mer eng
Kéier sou wait géife kommen. Et
ass also insgesamt eng ganz posi-
tiv Entwécklung, déi een am Kader
vun der Fleegeversécherung muss
feststellen. Ech mengen, mir hatten
alleguer en Intérét, datt mer eis als

Gesellschaft dee Moyen ginn, well
et muss ee jo och wéssen, datt ém-
mer méi Leit, vu datt mer méi al
ginn, fleegebedurfteg ginn. An al-
leguer mir, déi d’'Chance haut
hunn, net an deem Fall ze sinn,
kénnen awer zu engem gudden
Deel selwer och eng Kéier an dee
Fall kommen, vun dar Fleegeversé-
cherung hei musse Gebrauch ze
maachen.

Dofir hu mer also en Intérét, datt
mer eng Fleegeversécherung op-
bauen, déi laangfristeg finanzéier-
bar ass, déi eng optimal Kondi-
tioun gétt an déi all Ménsch, egal a
wat fir enger sozialer Schicht hie
sech beweegt, déiselwecht quali-
tativ héich Fleeg zoukomme Iéisst.
Dofir wéll ech och vun eiser Sait
aus all deene Leit Merci soen, déi
an deem Doman schaffen, souwuel
deenen, déi um Terrain schaffen,
an den Haiser schaffen, wéi dee-
nen, déi an de Verwaltunge schaf-
fen, datt se hei eng wierklech gutt
Aarbecht maachen.

Eleng d'Tatsaach, datt mir heiban-
nen haut wéineg Reklamatiounen,
oder bal keng Reklamatioune méi
iwwert de Fonctionnement vun der
Fleegeversécherung hunn, bedeit,
datt op dar anerer Sait déi Fleeg
vis-a-vis vun deene Leit, déi et néi-
deg hunn, optimal ass, an datt déi
Leit domadden zefridde sinn.

Duerfir eise Merci un alleguer déi
Leit, déi dagdeeglech do eng wuel
schwéier awer nobel Aarbecht vis-
a-vis vun deene Ménschen do alle-
guer maachen. Duerfir ass et eng
Selbstverstandlechkeet, Har Presi-
dent, datt mir d’Zoustémmung zu
désem Projet wéerte bréngen.

M. le Président.- Merci, Har
Gibéryen. Elo huet d’Regierung
d'Wuert. Har Minister, wann ech
gelift.

(M. Lucien Weiler reprend la
Présidence)

M. Mars Di Bartolomeo,
Ministre de la Santé et de la Sécu-
riteé sociale.- Har President, Dir
Dammen an Dir Haren, ech men-
gen, et ass naischt zu deem bai-
zeflgen, wat vun alle Banken hei
festgestallt ginn ass, wann et ém
de Prinzip selwer vun der Fleege-
versécherung geet. D’Fleegever-
sécherung ass a bleift e wichtege
Pilier vun eisem Sozialsystem.

D’Fleegeversécherung huet sech
bewéaert, a si ass net méi ewechze-
denken. D'Gesetz iwwert d’Fleege-
versécherung ass awer ee Gesetz,
dat wahrscheinlech ni faerdeg
waert sinn, ma dat dauernd un nei
Realitéite muss ugepasst ginn,
esou wéi dat bei anere fundamen-
tale Gesetzer an der Sécurité so-
ciale ass. Wann een do stoe bleift,
geet een zréck. Esou dass dat hei
eng weider Etapp an der Fleege-
versécherung ass, sécher awer net
déi lescht.

De Projet, iwwert dee mer haut
schwaétzen, huet sécher net déisel-
wecht Envergure wéi den ur-
spréngleche Projet, mé& bréngt eng
Rei vun Adaptatiounen, déi sech
um Terrain als noutwendeg erwisen
hunn. De Projet soll d’'Méiglechkeet
ginn, fir sech méi staark a Qualitéit
ze engagéieren an eng méi staark
Flexibilitéit, do wou se noutwendeg
ass, eranzebréngen, méi Kontroll-
méiglechkeeten och ze schafen,
souwuel wat d'Quantitéit vun de
geleeschtenen Akten, ma och wat
d’Qualtiéit vun de geleeschtenen
Akten ugeet. De Projet soll och
d'Verantwortung an d’Partner-
schaft promouvéieren, déi nout-
wendeg sinn, fir dése fundamen-
tale Projet, dat Regelwierk, um
Liewe ké&nnen ze halen.

De Projet consacréiert och eng Rei
vun Initiativen a Saachen Innova-
tioun, déi och hir Plaz an der Flee-
geversécherung huet, iwwert
d’Projets d’actions expérimentales,
an eppes, wat mir besonnesch um
Haerz |ait, wat ee vlaicht nach net
an deem Mooss am Berdaich vun
der Fleegeversécherung erém-
fénnt, dat ass de Punkt vun der
Preventioun vun der Dépendance.
D’Réhabilitatioun kritt vill Gewiicht

an der Fleegeversécherung, mé
d’Preventioun insgesamt an alle
Liewensphasen, déi kann derzou
baidroen, dass een d’Dépendance
verhénnert, oder jiddefalls wait
erausschiebt. Dat ass ee vun
deene Punkten, déi mer an nachs-
ter Zukunft nach méi staark musse
besetzen.

Ech wéll just eng Rei vun Detailer
zum jétzegen Zaitpunkt iwwert de
Succes vun der Fleegeverséche-
rung ginn, duerch déi an der Zwé-
schenzait iwwer 8.000 Leit profi-
téiere vun deene verschiddenste
Prestatiounen. Dat sinn émmerhin
1,7% bis 1,8% vun der Gesamtpo-
pulatioun. Wann ee Leit hélt, déi iw-
wer 80 Joer al sinn, esou ass ee vu
véier, dee vun de Prestatioune vun
der Fleegeversécherung profi-
téiert.

Wann een elo kuckt déi Ayant-droit-
en, déi Leit, déi an de Genoss vun
der Fleegeversécherung kommen,
esou liewe 65% weiderhin doheem
an hirer Famill a 35% sinn an Insti-
tutiounen, sinn an Infrastrukturen.
Esou dass een haut scho ka soen,
dass eent vun den Haaptziler, déi
d’Fleegeversécherung hat, wéi mer
se an den 90er Jore preparéiert
hunn an 1998 gestémmt hunn,
dass dat Zil erreecht ginn ass. A
wann een och de Bilan zitt vun dem
Késchtepunkt vun de Soins a do-
micile an de Soinen an den Institu-
tiounen, esou muss ee feststellen,
dass een och do um richtege Wee
ass, wann een den Akzent op de
Maintien a domicile leet.

Zénter dass d’Fleegeversécherung
a Kraaft ass, sinn 38.000 Demandé
fir Heéllefen am Rahme vun der
Fleegeversécherung agereecht
ginn. Et muss ee soen, dass mer
elo de Rythme de croisiere er-
reecht hunn, wou ém 500 bis 600 —
an der leschter Zait ém 600 — De-
manden de Mount erakomme fir
d’Héllefen. Wéi d’'Gesetz a Kraaft
gesat ginn ass, louche mer té-
schent 300 a 400.

Wann een elo déi Period téschent
2001 an haut kuckt, wéi et mat der
Evolutioun vun den Demanden ass,
da muss ee feststellen, dass haut
57% méi Demanden erakomme
wéi am Ufank. Ronn 30.000 Leit
vun deenen 38.000, déi Demandé
gemaach hunn, sinn an der Zwé-
schenzait an iergendenger Phas
vun hirem Liewen an de Genoss
vun de Prestatioune vun der Flee-
geversécherung komm. Do gesait
een also, dass vill vun deenen, déi
eng Demande maachen, och an
de Genoss vun den Héllefe kom-
men.

Wann een elo kuckt, wéi d’Evolu-
tioun an den Etablissementer war,
esou si mer téschent 1999 an 2004
vun 2.300 Leit, déi an den Institu-
tioune waren, op 3.200 haut an
d’Luucht gaang. Beim Domicile
ass d’Progressioun nach vill méi
spektakular. Do hate mer am Joer
1999 ronn 2.700 Leit, déi dovu pro-
fitéiert hunn. Haut sinn et der
5.500. Et ass also eng ganz spek-
takulér Evolutioun. D’Zuel vun
deene Leit, déi an de Genoss vun
der Fleegeversécherung kommen,
déi steigt am Rhythmus vun 12%
bis 13% am Joer. Se steigt méi
staark am Domicile wéi an den Ins-
titutiounen.

Bei den techneschen Héllefen, wat
och ee wichtege Volet ass vun der
Fleegeversécherung, wou Leit déi
technesch Heéllefsméttele kréien,
déi se brauchen, fir besser kénnen
ze liewen, esou muss ee soen,
dass och do zénter der Aféierung
vun der Fleegeversécherung ganz
vill Leit dovu profitéiert hunn: lwwer
20.000 Leit.

Wann een elo kuckt, an et ass
vldicht awer interessant, fir eng
Kéier e bésse méi graifbar ze ge-
sinn, wat d’Fleegeversécherung
deem Eenzelnen da pro Mount am
Duerchschnétt bréngt, esou ass
dat Resultat och zimlech spekta-
kular. An de Centres intégrés ass
dee Beitrag vun der Fleegeversé-
cherung vum Joer 2000 op d'Joer
2004 vun 2.700 Euro de Mount op
3.500 Euro de Mount an d’Luucht
gaang. Bei de Maisons de soin ass



se vun 3.200 Euro op 4.100 Euro
de Mount an d’Luucht gaang. Dir
gesitt also, dat ass ganz spekta-
kular!

An och, wann d’Leit d’Frais d’hé-
bergement dann nach ze bezuelen
hunn, déi relativ héich sinn — dat
muss ee soen, an doriwwer daerf
een och eng Kéier a Rou diskutéie-
ren —, esou ass et awer spekta-
kular, wat de Soinsvolet an den
Héllefsvolet ausmécht. Dat kéint
kee vu sech selwer iwwerhuelen.
Deen 1% Cotisatioun, deen haut all
Stot oder jiddfereen, deen an Zu-
kunft dovu profitéiert, investéiert,
ass gutt investéiert Gelder.

Wann een dat hei emol esou plas-
tesch géintiwwer geséit, da sinn
och fir d’Zukunft, wann een iwwert
d’Stellen hannert dem Komma
schwatzt, déi een adaptéiere
muss, da sinn déi ze relativéieren
an ze nuancéieren, wann ee gesait,
wat ee vu Leeschtungen duerfir
kritt.

Bei de Prestatiounen doheem ass
d’Evolutioun och net onbetracht-
lech. Am Joer 2000 louch den
Duerchschnéttsmontant bei 1.935
Euro — kommt mer soen 1.950 Euro
—an am Joer 2004 bei ronn 3.000
Euro. Dir gesitt also och do, wat de
Betrag oder de Géigewéert an Eu-
roe vun deene Leeschtungen ass,
vun deenen d’Leit profitéieren, an
och —an et ass virdru vun der Rap-
portrice gesot ginn —, wéi d'Geld-
leeschtungen evoluéiert sinn. Vum
Joer 2000 u sinn d'Geldleesch-
tunge vu 560 Euro am Duerch-
schnétt am Mount op 732 Euro am
Duerchschnétt fir d’Aidant-informe-
len an d’Luucht gaang; och do
kann een also net soen, dass et
keng serié Evolutioun géif ginn.

Wann een dann elo kuckt, wéi vill
Leit dass just vu Prestations en na-
ture, wéi vill der just vu Geldleesch-
tungen a wéi vill der kombinéiert vu
Geldleeschtungen an Natural-
leeschtunge profitéieren, sou sinn
et der bei reng eleng Natural-
leeschtungen 13,8%; bei renge
Geldleeschtunge ronn 40% a bei
kombinéiert Leeschtunge sinn et
der émmerhi 46,8%.

Spektakular ass och d’Evolutioun
vun dem Personal. An do erlaabt
Der mer awer vldicht eng Kéier e
bésse meéi kloer op eng Diskus-
sioun anzegoen, déi mer émmer
d’Tendenz hunn, souwuel an der
Gesondheet wéi bei de Services
sociaux ze féieren.

Mir hunn d’Tendenz, fir heiansdo
ze vergiessen, dass Liewensquali-
téit, souwuel wat d’'Gesondheet
ugeet wéi wat d’Dépendance
ugeet, net némmen eppes kascht,
mé ganz vill bréngt.

Eischtens bréngt et deene Leit, déi
déi Prestatioune kréien, ganz vill.
An déi Services sociaux oder déi
Services d’intérét général sinn net
némmen e Kaschtefaktor, ma sinn
an der Téschenzait ee ganz we-
sentlechen ekonomesche Faktor
ginn a sinn e ganz eminente Faktor
a Saachen Emploi¢ ginn. Wann
een deen heite Berdich kuckt, wéi
do déi sécher Aarbechtsplazen
vum Personal an deene leschte Jo-
ren evoluéiert hunn, ass dat ganz
spektakuldr. An den Etablissemen-
ter ass d’Zuel innerhalb vu fénnef
Joer vun 2.400 ronn op 3.500 ronn
an d’Luucht gaang.

Wann een elo d'Vollzéitleit hélt,
dann ass d’Zuel vun 1.200 Vollz&it-
beschaftegten, équivalent am
temps plein ETP — m& dat ass rela-
tiv schwéier fir mat deene Begréf-
fer do ronderém sech ze werfen —,
och relativ spektakuldr vun 1.216
an den Etablissementer op iwwer
2.000 eropgaangen.

A bei de Réseauen ass d’Evolu-
tioun nach vill méi spektakulér, sou-
wuel bei der Gesamtzuel vun de
Leit, déi do schaffen, wou inner-
halb vu fénnef Joer d’Zuel vun de
Beschéftegte vun 1.120 op 1.890
an d’Luucht gaangen ass, wéi och
a Saachen équivalent Vollzaitbe-
schaftegt, dar hir Zuel sech méi
wéi verdraifacht huet. An dat ass
spektakular!

Et muss een also soen, dass mer
engerséits d’Liewensqualitéit hunn,
déi ganz vill bruecht huet fir d’Leit
— selbstverstandlech och mat en-
gem Kéaschtepunkt, ech kommen
herno nach kuerz dorop zréck —,
mé anererséits och eng Evolutioun
am Emploi hunn, déi ganz positiv
ass, an déi een net soll vergiessen,
wann ee vum Kaschtepunkt vun
der Gesondheet, vun der Dépen-
dance schwatzt, well dann ass dat
een Element, dee leider allze oft
énnert den Teppech gekiert gétt;
an ech mengen, dofir si mir do, fir
dorop hinzeweisen.

Ech wéll och dorop hiweisen, dass
bei dar Steigerung vun der Aar-
becht, déi op eis Leit zoukomm
ass, déi Zuel vun de Leit, déi an
der Cellule schaffen, also do schaf-
fen, wou d’Bewd&ertungen, wou
d’Kontroll gemaach ginn, nach ém-
mer relativ bescheide bleift. Et si
ronn 40 Vollzaitbeschéftegter, a
wann een d’Deelzéditbeschéftegter
hélt, da sinn et der 42, déi op dee-
nen doten Dossiere schaffen.

An do soll een emol eng Kéier dovu
profitéieren, fir ze soen, dass eng
excellent Aarbecht do geleescht
gétt, och wann heiansdo vu Re-
tarde geschwat gétt. Jo, do kann
een driwwer schwatzen, mir hunn
déi Retarden, déi mer am Ufank
haten, net voll konnte resorbéieren,
ma si sinn awer elo stabil.

An dat, wat de Carlo Wagner virdru
gesot huet, ass ganz richteg: Mir
hunn zwar nach émmer Retarden,
mé& mir hunn eis d’Instrumenter
ginn, fir d'Retarden, déi do sinn, fir
d’Leit ouni Konsequenzen oder
ouni gréisser Konsequenzen ze ha-
len, doduerch dass an der Praxis
mat ganz grousser Flexibilitéit op
déi Problemer kann agaange ginn,
wei vum éischten Dag un Droit op
d’Leeschtungen, urgent Fall, déi
gutt opgefaang ké&nne ginn an
esou weider, ech vergiessen der
sécher, m& do ass um Terrain der
Situatioun Rechnung gedroe ginn.

A wann een déi Waardezaite kuckt,
oder wann een déi Zuel vun dee-
nen Dossieren, déi a Beaarbech-
tung sinn, kuckt, da kénnt een
heiansdo zu falsche Konklusiou-
nen, well et kéint een zur Konklu-
sioun kommen, dass déi Leit net
Recht op Leeschtungen hunn. Dat
ass awer net esou, dat sinn éisch-
ter statistesch Zuelen, déi awer net
de Problemer um Terrain entsprie-
chen, déi Problemer ginn opge-
faangen. Also, ech hu gesot, dass
bei Urgencé flexibel reagéiert ka
ginn, a selbstverstandlech och bei
der Ouverture vum Droit op
d’Leeschtungen, déi vum éischten
Dag un entstinn.

Vu mir aus vlaicht nach eng Kéier
drop insistéiert, dass d’'Fleegever-
sécherung also sonder Zweifel en-
gem reelle Besoin entsprach huet
an dass d’Introduktioun ganz ville
Leit an hire Familljen, also net ném-
men de Leit, ma och hire Familljen,
eng ganz serid6 Verbesserung
bruecht huet.

Da vléicht eng Rei vu Stellungnah-
men zu deenen eenzelne Riedner,
wou ech fir d’éischt der Madame
Lydia Mutsch wéll een haerzleche
Merci soen an der ganzer Kommis-
sioun, selbstverstandlech och dem
Martin Bisenius, fir déi excellent
Aarbecht an déi Flexibilitéit, déi si
haten, an enger komplizéierter Ma-
tiere, fir kénnen eenzel Amende-
menter nozeschéissen, déi eis et
awer erlaben, mengen ech, dass
mer elo een anstannegt Gesetz hei
hunn.

Vun der Madame Stein an och vum
Carlo Wagner ass op d’Kaschten-
entwécklung agaange ginn. D'Ma-
dame Stein huet eng Rei vun Iw-
werleeunge gemaach, déi a Rich-
tung Action concertée oder Steier-
grupp ginn, an de Carlo Wagner
huet zu Recht festgestallt, dass
den Defizit, mat deem mer éischt-
moleg am leschte Joer konfron-
téiert waren, net dramatesch ass.

Alles ass richteg, ma mer mussen
oppassen. An ech mengen, dass
mer Intérét hunn an der Fleegever-
sécherung eng ahnlech Démarche

ze maachen, wéi mer si bei der
Krankeversécherung entaméiert
hunn, also a Rou — dat kénne mer
eis elo nach erlaben, well mer nach
Reserven hunn — ze kucken, wou et
sech ganz gutt entwéckelt, wou
Evolutioune sinn, déi net esou
glécklech sinn, an och do, wou
vlaicht d’Ham heiansdo an der
Méllech gekacht gétt, oder wou ee
Feelentwécklunge ka feststellen,
awer a Rou, net mam décken Hum-
mer a virun allem net verfréit
Saachen a Fro stellen, déi een net
soll liichtfankech a Fro stellen.

Ech wollt lech just ee Wuert soen
iwwer eis Démarche. Mir hunn zén-
ter enger Rei vu Méint e Steier-
grupp agesat vun de Leit vum Ter-
rain, déi en detailléierte Bilan iw-
wert d’Entwécklung solle maachen,
an dann, wa mir dee Bilan hunn,
kénnt d’Action concertée — wou
ech frou sinn, dass se verankert
bleift an désem Gesetz — an d’'Spill,
wou mer mat de Partner alleguer
déi Problemer, déi mer opdecken,
weéllen ugoen an och Antwerten do-
rop ginn. Mir kénne si vldicht net al-
leguer ginn — et bleiwen der —, ma
et ass jiddefalls eng Démarche, déi
sech bewdert huet.

Ech mengen, dass d'Defiziter ef-
fektiv net ze dramatiséiere sinn. Déi
vum leschte Joer sinn zur Hal-
schent dorop zréckzeféieren, dass
am Joer 2004 de Stat seng Partici-
patioun vu 45 op 40% gesenkt
huet, déi ass an der Zwéschenzait
vum 1. Januar 2005 erém op 45%
erhéicht ginn, esou dass ech haut
— ech hunn dat bis elo net ge-
maach — menge Kolleege vum
LCGB, déi mech am Oktober do-
zou opgefuerdert haten, oder d’'Re-
gierung opgefuerdert haten, fir
erém op déi 45% zréckzekommen,
ka soen, dass ech ganz géar déi
dote Fuerderung retroaktiv op den
1. Januar 2005 ugeholl hunn.

Mir ware vléicht ze diskret an deem
doten Dossier. Et sinn Eenzelner,
déi mengen, mir wéren ze séier an
deem doten Dossier gewiescht, ma
bon, ech mengen, do loosse mer
eis kee schlecht Gewésse maa-
chen.

Bei der Nuetsbetreiung, do ass et
esou, dass mer amgaange si mat
de Partner an engem klengen Aar-
bechtsgrupp ze kucken, wou déi
Nuetsbetreiung a wierklech ganz
haarde Fall noutwendeg ass, a mir
waerte kucken, no wat fir enge
Kritaren een déi Nuetsbetreiung ka
maachen, fir dass et net zu enger
Explosioun op deem dote Punkt
kénnt. Dat wéert ee vun deene Pro-
jets d’actions expérimentales ginn,
wou d'Projeté gedeckelt si mat mat
engem Betrag, dee jahrlech kann
zur Verfigung stoen.

De Carlo Wagner huet drop higewi-
sen, dass et keng fundamental Di-
vergenzen zwéschent deem ur-
spréngleche Projet, deen abruecht
ginn ass, an deem jétzege gétt. Et
ass eng Nuance, namlech dass déi
puer spezifesch Krankheeten, déi
énnert dem Seuil vun 3,5 Stonne en
considératioun geholl gi sinn, an
désem Projet baibehale ginn — wat,
mengen ech, och keng grouss Pro-
tester wéert ginn.

Zu deenen Aussoen, déi de Félix
Braz gemaach huet, géif ech men-
gen, dass d’Regierung d’'Motioun
kann unhuelen. Allerdéngs ass dat
hei een Element némme vun dee-
nen Donnéeén, déi ee brauch, an
ech wéll drop hiweisen, dass an de
Réseauen, an den Haiser eng Rei
vu ganz gudden Initiative bestinn,
wou iwwer e Carnet vun de Patien-
ten dat do weidergeleet gétt. Ech
weess dat, well ech virun e puer
Wochen dorop higewise gi si vu
mengem Kolleeg, dem John Cas-
tegnaro, dass dat bei Help besteet.
Ech ginn dovun aus, dass et an
anere Formen och an anere Ré-
seaué besteet. Wann dat net sollt
de Fall sinn, dann exemple jidde-
falls a suivre.

Dann, mengen ech...

M. le Président.- Har Minis-
ter, Dir musst zum Schluss kom-
men; ech hunn lech schonn e bés-
sen Zait dobéiginn.

M. Mars Di Bartolomeo,
Ministre de la Santé et de la Sécu-
rité sociale.- Ech sinn direkt faer-
deg, Har President, ech kommen
direkt zur Konklusioun. Dat ass
ganz léif.

De Méssverstandnis beim Har
Braz: Et ass ni eng Liste unique
ginn. Mir hunn déi émmer gefuer-
dert, ma si ass ni komm. Ech wéll
lech awer soen, dass ech ze-
summe mat de Réseauen, dass
ech zesumme mat den Institutiou-
nen de Wonsch geé&ussert hunn, fir
esou e ,Samu dépendance” kén-
nen op d’'Been ze setzen, wou mer
sollen zesumme kucken, dass mer
an extreme Fall, déi direkt mussen
erakommen, do eng Méiglechkeet
kréien, fir dat ze maachen.

Dann zu den Auslandspatienten
ass richteg gesot ginn, dass nach
émmer Patienten am Ausland sinn
— Personnes dépendantes am Aus-
land. Genee ze chiffréieren ass et
net. Et sinn eng Rei vu Leit, déi
fraiwélleg, och wéinst Kaschte-
grénn an d’Ausland ginn. Anerer
hu vlaicht net zum richtegen Zait-
punkt eng Plaz kritt, hunn hire Fa-
milliemember an d’Ausland ginn an
huele se vldicht net méi gar direkt
zréck. Bei anere Fall war d’Bereet-
schaft do, fir hei op Létzebuerg ze
kommen, an do musse mer effektiv
duerno kucken.

Als Konklusioun wollt ech alle Kol-
leegen, déi hei eng ganz nuan-
céiert an och eng ganz engagéiert
Positioun pro Fleegeversécherung
geholl hunn, en haerzleche Merci
soen. Deene Leit, déi um Terrain
schaffen, drécken ech meng Uner-
kennung aus fir hiren Asaz an en-
gem net einfachen Doman. A
meng Freed wéll ech och doriwwer
ausdrécken, dass mer deen heite
Projet nach virum Enn vum Joer
konnte stémmen.

Villmools Merci.

M. le Président.- Merci, Har
Minister. Mir kommen dann zur Of-
stémmung iwwert de Projet de loi.

Vote sur I’ensemble du projet de
loi et dispense du second vote
constitutionnel

De Projet de loi ass ugeholl mat 59
Jo-Stémmen, bei kenger Nee-
Stémm a kenger Abstentioun.

Ont voté oui: Mmes Sylvie Andrich-
Duval, Nancy Arendt (par M. Marc
Spautz), M. Lucien Clement, Mmes
Christine Doerner, Marie-Josée
Frank, Marie-Thérése Gantenbein-
Koullen, MM. Marcel Glesener,
Norbert Haupert, Mme Francoise
Hetto-Gaasch, MM. Ali Kaes, Fran-
cois Maroldt, Paul-Henri Meyers,
Laurent Mosar, Marcel Oberweis,
Patrick Santer, Marcel Sauber,
Jean-Paul Schaaf, Marco Schank,
Marc Spautz, Mme Martine Stein-
Mergen, MM. Fred Sunnen (par
Mme Martine Stein-Mergen), Lu-
cien Thiel, Lucien Weiler et Michel
Wolter;

MM. Marc Angel (par Mme Claudia
Dall’Agnol), Alex Bodry, John Cas-
tegnaro, Mme Claudia Dall’Agnol,
M. Fernand Diederich, Mme Lydie
Err, MM. Ben Fayot, Jean-Pierre
Klein, Mme Lydia Mutsch, MM. Ro-
ger Negri, Jos Scheuer, Romain
Schneider, Roland Schreiner et
Mme Vera Spautz (par M. Roger
Negri);

MM. Xavier Bettel, Niki Bettendorf,
Mme Anne Brasseur (par M. Xavier
Bettel), M. Emile Calmes, Mme Co-
lette Flesch, MM. Charles Goerens,
Henri Grethen, Paul Helminger,
Claude Meisch et Carlo Wagner;

MM. Claude Adam, Francois
Bausch, Félix Braz, Camille Gira,
Jean Huss, Henri Kox et Mme Vi-
viane Loschetter;

MM. Gast Gibéryen, Jacques-Yves
Henckes (par M. Gast Gibéryen),
Jean-Pierre Koepp et Robert Meh-
len.

Gétt d’Chamber d’Dispens vum
zweete Vote constitutionnel?

(Assentiment)
Et ass also esou décidéiert.
Motion 1

Mir hunn nach d’Motioun, déi de-
poséiert ginn ass vum Har Braz.
Kénne mer par main levée ofstém-
men"?

(Assentiment)

Wien d’accord mat der Motioun,
ass gebieden d’Hand an d’Luucht
ze hiewen.

Vote

Ech gesinn, dass
eestémmeg ugeholl ass.

d’Motioun

Mir kommen dann zum néchste
Punkt vun eisem Ordre du jour, der
Diskussioun vum Projet de loi 5478
iwwert de Patrimoine culturel. Bis
elo sinn ageschriwwen d’Madame
Flesch, den Har Scheuer, den Har
Adam an den Har Mehlen. D’'Wuert
huet elo d’'Rapportrice vum Projet
de loi, déi honorabel Madame Mar-
tine Stein. Madame Stein, wann
ech gelift.

4. 5478 - Projet de loi
portant approbation de
la Convention pour la
sauvegarde du patri-
moine culturel immaté-
riel, adoptée par Ia
Conférence générale de
PUNESCO a Paris, le 17
octobre 2003

Rapport de la Commission de
I’Enseignement supérieur, de la
Recherche et de la Culture

Mme Martine Stein-Mer-
gen (CSV), rapportrice.- Har Presi-
dent, Dir Dammen an Dir Héren,
dése Projet de loi ass also énnert
der Nummer 5478 den 23. Mee
2005 vum delegéierten Aussemi-
nister Nicolas Schmit an der Cham-
ber deponéiert ginn an dat Gesetz
besteet aus engem eenzegen Arti-
kel: ,Est approuvée la Convention
pour la sauvegarde du patrimoine
culturel immatériel, adoptée par la
Conférence générale de TUNESCO
a Paris, le 17 octobre 20083.*

Bei désem Projet de loi handelt et
sech also ém d’Approbatioun vun
enger internationaler Konventioun
vun der UNESCO iwwert déi imma-
teriell Kulturgidder, déi vun der Ge-
neralkonferenz vun der UNESCO
zu Parais vun enger écrasanter
Majoritéit ugeholl ginn ass. Ech
brauch lech net ze soen, dass mir
als Land séit 1947 Member vun der
UNESCO sinn.

Den Avis vum Conseil d'Etat ass de
25. Oktober 2005 ukomm, an an hi-
rer Réunioun vum 12. Dezember
2005 huet d’Kulturkommissioun de
Projet diskutéiert a mech als Rap-
portrice nominéiert. De Rapport
ass de 14. Dezember vun déarsel-
wechter  Kommissioun ugeholl
ginn.

Har President, Dir Dammen an Dir
Haren, wat versteet een énnert
dem Patrimoine culturel immaté-
riel? Et handelt sech hei ém Prakti-
ken, Spektakelen — net am Sénn vu
Kaméidi, m& am franséische Sénn
vu Spectacle —, Expressiounen,
Weéssen awer och Savoir-fairen, déi
zum kulturelle Patrimoine vu Com-
munautéiten, Lanner, Gruppe ge-
héieren, déi vu Generatioun zu Ge-
neratioun weidergi ginn, an déi
dése Gruppen eng geweéssen
|dentitéit an och eng gewéssen
Kontinuitéit verméttelen.

Heizou gehéiere Sproochen, Mu-
seksformen, Theater, sozial a rituell
Praktiken, esou wéi d’Faerdegkeet
vu verschiddene lokal gebonnenen
Handwierken. Wie sech fir eng
Illustratioun vun déser Opzielung
interesséiert, dee kann op den In-
ternetsite vun der UNESCO goen —
//portal.unesco.org. Do gesait een
all déi Elementer; et sinn der am
Ganze bis elo 47, déi schonn op
esou enger Léscht stinn.





